
TANZANIA 
 
 
Jamhuri ya Muungano wa Tanzania ni nchi ya vyama vingi inayoongozwa na 
rais wa muungano (unaojumuisha bara na mkusanyiko wa visiwa vya Zanzibar) 
na ina idadi ya takriban watu milioni 37.  Ingawa Zanzibar imeunganishwa 
kwenye muundo wa serikali na chama wa nchi, ina rais wake, mfumo wa 
mahakama, na bunge na imeendelea kuendesha utawala wake wa ndani.  Katika 
uchaguzi wa rais na wabunge wa muungano wa Desemba 14, Jakaya Kikwete 
alichaguliwa na wapiga kura wa bara na visiwani kuwa rais wa muungano 
akimrithi Rais Benjamin Mkapa  na Chama tawala cha Mapinduzi (CCM) 
kilipata ushindi mkubwa Bungeni.  Waangalizi waliuona uchaguzi kuwa 
ulikuwa wa huru na haki zaidi kuliko uchaguzi uliotangulia, pamoja na kwamba 
zilikuwepo dosari na vurugu za kisiasa zilizochochewa, hususan huko Zanzibar.  
Wakati kwa ujumla mamlaka za raia zilifanya udhibiti mkubwa wa askari wa 
usalama, kuna wakati askari polisi wa usalama walichukua hatua bila kuhusisha 
mamlaka ya serikali. 
 
Taarifa ya Serikali kuhusu haki za binadamu bado sio nzuri; hata hivyo, kuna 
mabadiliko makubwa katika baadhi ya maeneo muhimu ingawaje tatizo liko 
palepale.  Serikali  iliheshimu kwa kiasi kikubwa haki za raia katika ubadilishaji 
wa serikali yao kwa amani.  Jitihada za serikali zilisaidia kupunguza mauaji ya 
watu wenye vurugu mwaka huo.  Hakukuwepo na taarifa kwamba askari wa jiji 
la Dar es salaam wametumia nguvu au kupora bidhaa za wachuuzi 
wadogowadogo mitaani.  Serikali ilichukua hatua zaidi kushughulikia uzembeaji 
wa sheria na rushwa/udanganyifu.  Katika mwaka huo idadi ya magazeti, 
stesheni za redio, na waandishi wa habari viliongezeka, ikiwa ni pamoja na 
Zanzibar.  Tofauti na mwaka uliopita, hakukuwepo na taarifa za polisi za 
kutawanya maandamano ya wanafunzi.  Aidha, kwa jinsi serikali ilivyoendelea 
kutumia mawakala waliobobea kiutaaalamu katika kupambana na rushwa, raia 
walishuhudia rushwa ya kiwango cha chini kuliko mwaka 2004, ingawaje 
iliendelea kuwa tatizo sugu.  Pamoja na hali kuwa nzuri, baadhi ya matatizo 
yaliongezeka katika mwaka huo.  Kwa mfano serikali ilizidisha unyanyasaji 
dhidi ya vyama vya upinzani vya kisiasa, hususan kabla ya uchaguzi, hasa huko 
Zanzibar.  Kulikuwepo pia na ongezeko la mauaji ya wazee waliotuhumiwa 
kuwa wachawi.  Matatizo ya haki za binadamu yafuatayo yaliripotiwa: 
 

• Mauaji haramu yaliyofanywa na askari polisi wa usalama 
• Mauaji ya kijamii ya wazee waliotuhumiwa kwa uchawi 
• Utesaji, vipigo na aina nyingine za unyanyasaji wa watu, hususan, watu 

walioko kizuizini na wafungwa, unaofanywa na askari polisi wa usalama 
• Kuepuka adhabu 
• Hali mbaya na za kuhatarisha maisha katika jela 

• Kuwakamata kiholela na kuwaweka kizuizini wapinzani na wafuasi wa 
kisiasa 

• Kuwekwa kizuizini kwa muda mrefu 
• Ukiukwaji wa haki binafsi za raia 
• Vikwazo dhidi ya uhuru wa kuzungumza na uhuru wa magazeti, hasa 

huko Zanzibar 
• Vikwazo dhidi ya uhuru wa kukusanyika na kushirikiana; ikiwa ni 

pamoja kutawanya waandamanaji kwa nguvu 
• Mipaka kuhusiana na haki ya kupata hifadhi na vikwazo dhidi ya uhuru 

wa wakimbizi wa kuhama kwenda mahali pengine 
• Kuenea kwa rushwa ya viongozi 
• Vurugu za kijamii, zikijumuisha ubakaji, na ubaguzi dhidi ya wanawake 
• Unyanyasaji wa watoto, ukijumuisha ukeketaji (FGM) 
• Biashara ya watu 
• Ajira ya watoto na ajira ya kulazimsihwa. 

 
KUHESHIMU HAKI ZA BINADAMU 
 
Sehemu ya  1 Kujali heshima ya mtu, ikiwa ni pamoja na uhuru wa: 
 

a. Kumnyima mtu isivyo halali haki ya kuishi 
 
Hakukuwepo na mauaji ya kisiasa yaliyochochewa na serikali au wakala wake; 
hata hivyo, askari polisi wa usalama waliendelea kutumia nguvu katika kuua 
raia. 
 
Mwaka huo polisi waliua baadhi ya wahalifu waliotuhumiwa.  Mnano Julai 21, 
Polisi walimpiga risasi na kumuua mtu aliyetuhumiwa kwa wizi.  Hakuna 
taarifa zaidi zilizopatikana hadi mwishoni mwa mwaka. 
 
Mnamo Julai Polisi wa Zanzibar walimpiga Selemani Juma Mpusa kwa tuhuma 
za kuingia bila ruhusa kwenye kambi ya polisi na kukataa kujibu maswali.  
Mpusa alikufa mwezi uliofuatia kutokana na kupasuka kwa viungo vya ndani 
kulikosababishwa na kupigwa.  Ndugu wa mwathiriwa waliandika barua kwa 
inspekta Mkuu wa polisi wa muungano wakitaka hatua zichukuliwe dhidi ya 
maofisa wa polisi waliohusika na mauaji, lakini hadi mwisho wa mwaka hakuna 
hatua zilizochukuliwa. 
 
Kulikuwepo pia na taarifa za watu waliokufa wakiwa rumande.  Kwa mujibu wa 
taarifa za magazeti, mwezi Julai mwangalizi wa gereza, alimpiga na hatimae 
kumuua mfungwa katika gereza la Kisongo mkoani Arusha.  Katika tukio tofauti 
mnano Julai 16, viongozi wa Mkoa wa Shinyanga waligundua maiti kwenye 
chumba cha polisi katika kijiji cha Kagongwa, wilayani Kagongwa.  Aidha 

mwezi Julai, Polisi walianza upelelezi ili kujua kuona kama marehemu alijiua au 
aliuawa akiwa rumande, lakini hakuna taarifa zaidi iliyopatikana hadi mwishoni 
mwa mwaka. 
 
Hakukuwepo na taarifa za kuwashtaki polisi waliowaua watuhumiwa mwaka 
2004 na 2003. 
 
Ilipofika Septemba magazeti yaliripoti kuwa dhamana ilikuwa imetolewa kwa 
askari wawili waliokuwa wameshtakiwa kwa mauaji ya Mkaguzi wa majengo 
mkoani Arusha mwaka 2004. 
 
Hakuna taarifa zozote zilizopatikana kuhusu uchunguzi wa polisi tumia nguvu 
nyingi kupindukia mnamo Novemba 2004, ambazo zilisababisha mauaji ya watu 
wachache wakati wa uchaguzi huko bara. 
 
Mwezi Agosti Mkurugenzi wa upelelezi wa makosa ya jinai alisema kwamba 
polisi wameanzisha uchunguzi rasmi wa kisheria kuhusu mauaji ya Desemba 
2004 ya mwanafunzi na kujeruhiwa kwa watu wengine wawili kulikofanywa na 
wanajeshi huko Pemba; Mkurugenzi alisema kwamba uchunguzi wa awali 
ulikuwa umekamilika na kuwasilishwa kwa mkurugenzi wa uendeshaji 
mashtaka ya serikali kwa hatua zaidi. 
 
Kufuatia Kampeni ya serikali ya kuwafikia wananchi dhidi ya vurugu za 
vikundi katika mwaka huo, kulikuwa na matukio machache ambapo kundi la 
watu liliwaua watu waliodhaniwa kuwa ni wezi; hata hivyo, vifo vilivyotokana 
na kupigwa mawe, kupigwa, kukatwa na mapanga, na kuchomwa moto 
viliendelea.  Mwezi Aprili, watu wenye hasira walimkamata na kumuua mtu 
aliyedhaniwa kuwa ni mwizi katika eneo la Mbozi huko Mbeya.  Zaidi ya hayo, 
mwezi Oktoba watu wenye hasira mkoani Mwanza, waliwapiga mawe, 
kuwapiga na kuwachoma moto hadi kufa watu wawili waliotuhumiwa 
kumwibia mwanamke mmoja. 
 
Ingawa wakati mwingine  siku za nyuma serikali iliwafungulia mashtaka watu 
waliojichukulia sheria mkononi, maofisa wa serikali wameeleza ugumu wa 
kuendesha mashtaka ya aina hiyo kutokana na mashahidi kutokuwa tayari 
kutoa ushirikiano.  Hakukuwepo na maendeleo yoyote katika kesi moja huko 
Zanzibar--- ambayo ilikuwa bado iko mahakamani kusubiri uamuzi mwishoni 
mwa 2004. 
 
Tofauti na mwaka uliopita, hakukuwepo na ripoti kwamba wanakijiji waliwaua 
wakimbizi waliotuhumiwa  kwa wizi au uhalifu mwingine. 

Imani zilizoenea za kichawi, hususan katika mkoa wa Shinyanga, zimesababisha 
mauaji ya watu wengi waliotuhumiwa kuwa ni wachawi yaliyofanywa na wale 
waliodai kuwa waliwaroga, ndugu wenye huzuni, au wananchi wenye hasira.  
Mwishoni mwa mwaka ilielezwa kwamba vitendo vya kuwaua watu 
waliotuhumiwa kuwa ni wachawi vilikuwa vimeenea katika mikoa mingine. 
 
Januari 9, gazeti la Sunday Citizen lilitoa taarifa kwamba zaidi ya wazee 6,680 
waliuawa mwaka 2004 katika mikoa iliyo karibu na Ziwa Viktoria kwa 
kushukiwa kuwa ni wachawi, ikiwa ni pamoja na mauaji kama hayo 2,750 
mkoani Shinyanga, 2,250 Tabora, na 1,680 Mwanza.  Mikoa mingine iliyotajwa 
kuua wanawake wazee ni pamoja na Mara na Mbeya.  Mwezi Juni, majirani wa 
mwanamke mmoja mzee waliripotiwa kuichoma nyumba yake mkoani Dar es 
salaam baada ya kumtuhumu kuwa ni mchawi.  Vilevile mwezi Julai watu 
wasiofahamika walimuua Kuhoka Paulo, mwanamke aliyekuwa na umri wa 
miaka 70, huko Shinyanga.  Mwezi Agosti gazeti linalotolewa kwa Kiswahili la 
Majira lilitoa taarifa kwamba ndugu walimuua mwanamke aliyekuwa na umri 
wa miaka 70 mkoani Iringa kwa tuhuma za uchawi. 
 
Katika mwaka huo hakukuwepo na ripoti kuwa serikali imewafungulia 
mashtaka watu waliotuhumiwa kuwaua walioshukiwa kuwa ni wachawi, licha 
ya serikali kukanusha vitendo hivyo mwaka 2004.  Mnano Septemba 2004 
serikali ilitoa tamko ikiahidi kushirikiana na viongozi wa  mkoa wa Shinyanga 
katika kupiga vita mauaji ya wanaume na wanawake wazee. 
 
Hakukuwepo na maendeleo yoyote mwezi Agosti 2004 kuhusiana na mauaji ya 
watu saba walioshukiwa kuwa ni wachawi yaliyofanywa na watu wenye hasira 
huko Makete Mkoani Iringa. 
 
Katika mikoa ya Iringa na Mbeya, kulikuwa na taarifa nyingi kwamba wachawi 
waliua watoto na wanafunzi, wakituhumiwa kukata na kuuza viungo vya mwili 
na ngozi.  Mwaka huo kulikuwa na angalau watu watatu waliotiwa hatiani 
kuhusiana na vitendo hivi. 
 
b. Kupotea 
Hakukuwepo na taarifa za kupotea watu kwa ababu za kisiasa 

 
c. Utesaji na Ukatili mwingine, vitendo vya kinyama, vya kuvunjiwa heshima  
    au Adhabu. 
 
Sheria inakataza vitendo hivyo; hata hivyo, mwaka huo ripoti ziliendelea 
kutolewa kwamba maofisa wa polisi waliwatesa, kuwatisha na vinginevyo 
kuwatendea vibaya watu waliodhaniwa kuwa wahalifu na wafungwa.  Vipigo 
na kuchapwa viboko ni mbinu ambazo zilitumika. 

Kwa mujibu wa  ripoti za magazeti, polisi wengi zaidi walifunguliwa mashtaka 
mwaka huo kwa kuwadhalilisha wafungwa kuliko mwaka uliotangulia. 
 
Hadi mwishoni mwa mwaka hakukukupatikana taarifa zaidi kuhusiana na 
mashtaka ya Mei 2004 yaliyodai kwamba polisi wa Shinyanga waliwavuta 
mahabusu  sehemu zao za Siri. 
 
Mwezi Septemba serikali iliunda tume kuchunguza tuhuma za mateso 
zinazowahusisha maofisa waandamizi wa polisi katika wilaya ya Geita mkoani 
Mwanza.    Maofisa walishutumiwa kuwatesa, kuwapiga na kuwalawiti walinzi 
wawili wa Sungusungu.  Hakuna taarifa zaidi zilizopatikana hadi mwishoni 
mwa mwaka. 
 
Uchapaji viboko na aina nyingine za adhabu za kutandikwa zilitumiwa shuleni 
(tazama sehemu ya 5).  Maofisa wa serikali za mitaa na mahakama mara chache 
walitumia viboko kama adhabu kwa wahalifu vijana na wazee pia.  Kwa mfano 
mwezi Mei hakimu mkazi wa mahakama ya Arusha alimhukumu 
mfanyabiashara maarufu kwenda kifungoni na kupigwa viboko 12 kwa 
kumbaka mtumishi wake wa ndani.  Utumiaji wa jumla wa viboko shuleni na 
kwenye mahakama uliendelea kupungua katika mwaka huo kufuatia jitihada za 
serikali kuwaelimisha wananchi--- hususan Wizara ya Elimu --- na magazeti. 
 
Katika mwaka huo ofisa mwandamizi wa Jeshi la Ulinzi Tanzania (TPDF), 
akizungumza katika dhifa ya kitaifa, aliwaonya hadharani wanajeshi 
wasiwapige raia; hata hivyo, kulikuwa na ripoti chache za askari wa Jeshi la 
Ulinzi wa Wananchi kuwapiga raia bila ya sababu.  Kwa mfano mwezi Agosti 
askari hawa waliwashambulia na kuwapiga wachuuzi wa bidhaa mitaani 
(wamachinga) katika kitongoji cha Magomeni jijini Dar es salaam, kutokana na 
wizi uliotokea katika maeneo hayo; vijana takriban watano waliumizwa vibaya.  
Hadi mwishoni mwa mwaka hakuna ripoti zilizotolewa kuhusiana na hatua 
zilizochukuliwa dhidi ya maofisa hao wa Jeshi  la Ulinzi wa Wananchi 
waliohusika.  Aidha, mnano Oktoba 3, maofisa wa Kikosi cha Kuzuia Fujo (FFU) 
waliripotiwa kuwapiga kwa nondo wanakijiji wa Boko katika wilaya ya 
Kinondoni baada ya wanakijiji kupinga jaribio la serikali la kubomoa nyumba 
zao.  Wanakijiji walipata majeraha makubwa vichwani.  Hadi mwishoni mwa 
mwaka hakukuwepo na ripoti za kuchukuliwa kwa hatua za kiserikali dhidi ya 
maofisa waliohusika na upigaji. 
 
Mnano Aprili 2004 hakukuwepo na maendeleo yoyote kuhusiana na upigaji wa 
raia uliofanywa na wanajeshi huko Arusha. 

Mwaka huo kulikuwa na mashtaka machache ya askari polisi wa usalama ya 
utumiaji nguvu au vitendo vya kikatili. Kwa mfano mnamo Juni 01, Mahakama 
katika wilaya ya Ilala mkoani Dar e salaam iliamua kuwa kesi dhidi ya askari 
jeshi wawili walioshtakiwa mwaka 2002 kwa kusababisha madhara makubwa 
kwa watu sita na kumvua nguo mwanamke hadharani sokoni Kariakoo mjini 
Dar es salaam kuwa wafunguliwe mashtaka.  Hadi mwishoni mwa mwaka kesi 
ilikuwa ikisubiri uamuzi. 
 
Tofauti na mwaka uliotangulia, hakukuwepo na ripoti  kwamba polisi wa Dar es 
salaam walitumia nguvu nyingi dhidi ya au kupora bidhaa za wafanyabiashara 
ndogo ndogo (machinga) wakati wakijaribu kuwahamisha.  Hata hivyo, huko 
Zanzibar, kwa mujibu wa chama cha upinzani cha Wananchi (CUF) na nakala ya 
gazeti la kila siku la The Citizen la Machi 15, zaidi ya vijana 30 waliokuwa 
wakichukua mafunzo ya kijeshi waliwateka nyara wachuuzi wa bidhaa mitaani, 
wakawavua nguo, wakawapiga na kuwalawiti. 
 
Askari polisi wa usalama walitumia nguvu kupindukia kutawanya 
maandamano (tazama sehemu ya 3). 
 
Katika mwaka huo wabunge wa vyama vya upinzani waliendelea kushutumu 
utumiaji wa nguvu kupindukia unaofanywa na polisi. 
 
Kulikuwepo na ripoti za askari polisi wa usalama kuwadhalilisha kijinsia watu 
walioko kizuizini. 
 
Tofauti na mwaka uliotangulia hakukuwa na upigaji mabomu uliofanywa na 
watu wasiofahamika huko Zanzibar. 
 
 Hali katika Magereza na  Mahabusu 
 
Hali katika magereza imeendelea kuwa mbaya na ya kuhatarisha maisha.  
Baadhi ya magereza ambayo yalijengwa enzi za ukoloni, yalikusudiwa kuweka 
kati ya wafungwa 2,000 na 2,700, hata hivyo, idadi ya wafungwa kwenye 
magereza ilikisiwa kuwa 44,000.  magereza matatu--- Maswa, Babati na Kahama-
--- yalijaa sana kwa zaidi ya asilimia 1,200.  Takriban asilimia 45 ya wafungwa 
wote walikuwa wakisubiri kushtakiwa. 
 
Sheria ya Huduma za Jamii inaruhusu watu wenye hatia ya makosa 
madogomadogo kuhukumiwa kwenye huduma za jamii badala ya kupelekwa 
gerezani.  Mwaka huo serikali iliwapa mafunzo askari polisi na mahakimu 
katika kutekeleza sheria hii, lakini hadi mwishoni mwa mwaka sheria ilikuwa 
bado haijatumiwa. 

Wafungwa walikabiliwa na hali mbaya ya maisha.  Viongozi  hawakuwaruhusu 
wafungwa kuletewa chakula kutoka nje isipokuwa kwa sababu za kidini.  Kwa 
mfano mwezi wa Ramadhani, wafungwa waislamu waliruhusiwa kuletewa 
chakula kutoka nje kwa ajili ya mlo wao wa usiku.  Mara kwa mara viongozi 
waliwahamisha wafungwa kwenda magereza tofauti bila ya kuzitaarifu familia 
zao.  Katika uvunjaji wa sheria, baadhi ya mahakama za wilaya za vijijini 
ziliwalazimisha mahabusu waliokuwa wakisubiri kushtakiwa kulipia wenyewe 
gharama za matunzo na usafiri. 
 
Zahanati za magereza zilitoa huduma chache tu za matibabu, na marafiki na 
ndugu wa wafungwa kwa ujumla walipaswa kupeleka dawa au fedha za 
kununulia dawa hizo.  Magonjwa yalikuwa ni kitu cha kawaida na yalisababisha 
vifo vingi magerezani.  Kwa mujibu wa viongozi wa serikali, vyanzo 
vinavyoongoza vya magonjwa katika mfuatano ni Kifua Kikuu, VVU/UKIMWI, 
VVU/UKIMWI unaochanganyika na Kifua Kikuu, na malaria. 
 
Kulikuwa na ripoti kwamba mwaka huo walinzi waliwapiga na kuwadhalilisha 
kijinsia wafungwa.  Kwa mfano mwezi Septemba Ofisa magereza mmoja mkoani 
Mwanza aliripotiwa kuagiza kukamatwa, kuwekwa kizuizini na kuteswa kwa 
walinzi wa jadi (Sungusungu) wawili.  Kwa agizo la Ofisa magereza wafungwa 
wanane waliwapiga na kuwakera kingono wanaume wawili, ambao baada 
yakutoka kizuizini walienda kulazwa hospitalini.  Tume ya serikali iliyoundwa 
kuchunguza tukio hilo ilimhoji ofisa ambaye aliamuru unyanyasaji huo; hadi 
mwishoni mwa mwaka tume ilisema iko katika hatua za mwisho za kukamilisha 
ripoti, lakini hakuna hatua zozote rasmi ambazo zilichukuliwa.  
 
Sheria ya Magereza inawataka wafungwa kutenganishwa kulingana na umri na 
jinsia; kiutekelezaji wafungwa wanawake waliwekwa tofauti na wafungwa 
wanaume, lakini mara kwa mara watoto  hawakutenganishwa na wafungwa 
wazee wakati wa mchana kwa sababu mahabusu za watoto hapa nchini ni 
chache sana.  Kulikuwa na gereza moja lililotengwa kwa ajili ya watoto.  Idara ya 
Ustawi wa Jamii ilisimamia mahakama na rumande za watoto. Serikali iliwaona 
wafungwa wenye umri kati ya 18 na 21 kuwa ni wafungwa watoto na kwamba 
iliyataka magereza kuwatenganisha na watu wazima wakati wa usiku. 
 
Wafungwa ambao hawajashtakiwa waliwekwa pamoja na wafungwa waliokuwa 
na hatia na waliruhusiwa kuletewa chakula kutoka nje.  Mnano Oktoba taratibu 
za kisheria katika mahakama ya hakimu mkazi huko Arusha zilisimamishwa 
kwa muda kufuatia kukataa kwa wafungwa kushuka kwenye gari ya polisi.  
Mahabusu, ambao mmojawao amewekwa rumande kwa muda wa miaka 10 bila 
kufunguliwa mashtaka, walilalamikia ucheleweshaji wa upelelezi wa kesi zao.  
Mkuu wa polisi alilaumu ucheleweshaji huo kwamba ulitokana na upungufu wa 



 8

maofisa wa polisi na idadi kubwa ya kesi.  Mahabusu walikubali kurudishwa 
katika gereza la Kisongo baada ya kutoa malalamiko yao kwa viongozi. 
 
Hadi mwishoni mwa mwaka hakukuwepo na taarifa yoyote kuhusu maofisa 5 
wa polisi walioshtakiwa mwaka 2002 kwa kesi ya wafungwa 17 ambao walikosa 
hewa hadi kupoteza maisha kwenye chumba cha jela kilichokuwa kimejaa sana 
huko Mbeya. 
 
Mashirika yasiyo ya Kiserikali (NGOs) ya ndani na wasimamizi wa 
Kidiplomasia waliruhusiwa kufuatilia hali ya magereza; hata hivyo, mashirika 
ya Kimataifa hayakuomba kibali/idhini ya kufuatilia hali ya magereza kwa 
mwaka huo.  Kamati ya Kimataifa_____ ya Msalaba Mwekundi ilitembelea 
wafungwa katika Mahakama ya Kimataifa ya kesi za Uhalifu za Rwanda, mjini 
Arusha.  Serikali iliiruhusu ofisi ya Kamishna wa Umoja wa Mataifa 
inayoshughulikia Wakimbizi (UNHCR) kutembelea magereza yenye wakimbizi 
ya Dar es salaam na ya mikoa ya magharibi. 
 

d. Ukamataji na Uwekaji Watu Kizuizini Kiholela 
 

Sheria inakataza ukamataji na uwekaji watu kizuizini kiholela; hata hivyo, yote 
yalikuwa ni matatizo 
 
 Wajibu wa Polisi na Vyombo vya  Usalama 
 
Jeshi la Polisi la taifa, chini ya  Wizara ya Mambo ya Ndani, ina wajibu wa 
kwanza wa kudumisha sheria na utulivu.  Kikosi cha kuzuia Fujo (FFU) ni 
kitengo cha jeshi la polisi kinachodhibitiwa moja kwa moja na jeshi la polisi.  
Vikundi vya doria vya raia vinavyofahamika kama sungusungu vimeendelea 
kulisaidia jeshi la polisi, ikiwa ni pamoja na kambi za wakimbizi.  Polisi 
hawakuhusika na kuwasimamia sungusungu, ambao walifanyakazi pamoja na 
viongozi wa serikali za mitaa.  Jeshi la Ulinzi la Wananchi (TPDF) linahusika na 
usalama wa nje na lilikuwa na baadhi ya majukumu ya usalama wa ndani; 
linasimamiwa na Wizara ya Ulinzi. 
 
Jeshi la Polisi lilikuwa linapewa fedha kidogo na halikuwa na ufanisi.  Utumiaji 
wa nguvu kupindukia, rushwa ndani ya polisi, na ukwepaji adhabu yalikuwa ni 
matatizo makubwa.  Kuliendelea kuwepo na ripoti nyingi magazetini na 
malalamiko kutoka kwenye vikundi vya jumuiya za wananchi na raia kuhusu 
rushwa ndani y jeshi la polisi kwa mwaka huo (tazama sehemu ya 3).  Mara 
nyingi raia walilalamika kuwa polisi walikuwa wakichelewesha upelelezi wa 
uhalifu na mashtaka ya wahalifu.  Pamoja na kwamba hawakuwa wanasheria, 
polisi walikuwa ndiyo waendesha mashtaka wa serikali kwenye mahakama za 
mwanzo.  Wataalamu wengi wa Sheria waliukosoa utaratibu huu, wakisema 

kwamba unawapa mwanya polisi kuchezea wapendavyo ushahidi katika kesi za 
jinai na wakati mwingine kusababisha kesi kutupiliwa mbali nje ya mahakama.  
Kwa mujibu wa ripoti ya AISE, kuna wakati polisi walipoteza ushahidi na 
watuhumiwa waliokuwa na uwezo kuwahonga maofisa wa polisi.  Aidha polisi 
walitumia vitisho vya ukamataji watu kiholela ili kutaka kwa nguvu fedha.  
Jamii ilikosa ulinzi pamoja na ongezeko la uhalifu uliofanywa na wahalifu 
wanaotumia silaha.  Kutokuwa na imani na jeshi la polisi na katika mfumo wa 
mahakama kulichangia kuwepo kwa matukio ya kujichukulia sheria mkononi 
katika mwaka huo (tazama sehemu ya 1.a).  taratibu za ndani ya mfumo wa 
uongozi wa polisi za kuchunguza uvunjani sheria uliofanywa na polisi 
zilikuwepo. 
 
Katika mwaka huo jeshi la polisi liliendesha semina za mafunzo kuhusu namna 
ya kufanya upelelezi, ukamilishaji wa kesi za jinai na kushuguhulikia 
wanachama na viongozi wa vyama vya upinzani. 
 
Sheria za Jeshi la Mgambo zinatoa hadhi ya kisheria kwa sungusungu wa eneo 
moja na vikundi vya kuzuia uhalifu vya vijiji.  Serikali za mitaa zinateua watu 
kwa kusaidiwa na wanakaya ambao huamua ni nani miongoni mwao waingie 
kwenye doria ya sungusungu.  Sungusungu waliendelea kufanya kazi nzuri 
katika maeneo ya vijijini kama vile katika mikoa ya Tabora, Shinyanga na 
Mwanza na kwenye kambi za wakimbizi, lakini hawakuwepo katika maeneo 
mengi ya mijini.  Sungusungu wana mamlaka ya kukamata watu, lakini hawana 
mamlaka ya kuwa na silaha za moto na badala yake wanabeba virungu vya miti 
kwa ajili ya ulinzi.  Sungusungu wamekuwa wakilaumiwa katika miaka ya hivi 
karibuni kwa kutumia nguvu kupita kiasi, ikiwa ni pamoja na kuwapiga 
watuhumiwa vikali ambapo wakati mwingine kusababisha vifo.  Ilikuwa ni 
kawaida kwa wakazi wa maeneo ya jirani ambako sungusungu wanafanya doria 
ama kuchanga kiasi kidogo cha fedha kuwapa sungusungu kwa ajili ya doria au 
kama hawakuwa na fedha, kumteua mwanafamilia mmoja kwenda kwenye 
doria.  Katika kambi za wakimbizi, zaidi ya kikosi cha polisi, vikundi vya 
sungusungu vinajumuisha wakimbizi ambao wanakuwa kana kwamba ni 
maofisa wa vikosi vya usalama. 
 
  Ukamataji na Uwekaji Watu Vizuizini 
 
Sheria inamtaka mtu anayekamatwa kwa uhalifu, ambaye siye mahabusu wa 
usalama wa taifa (kama ilivyofafanuliwa chini ya Sheria ya Kuzuia Uwekaji 
Watu Vizuizini), kufunguliwa mashtaka mbele ya hakimu ndani ya saa 24 baada 
ya kukamatwa; hata hivyo, kiutekelezaji polisi ilishindwa mara kwa mara 
kutimiza sharti hili.  Watuhumiwa wana haki ya kuwasiliana na mwanasheria au 
kuzungumza na ndugu, lakini wakati mwingine walinyimwa haki hizi.  Upataji  
wa ushauri wa mara moja ulikuwa mdogo kutokana na ukosefu wa wanasheria 

katika maeneo ya vijijini, ukosefu wa mfumo wa mawaisliano na miundombinu, 
kutokujua kusoma na kuandika na umaskini wa mtuhumiwa.  Mamlaka zilitoa 
taarifa mara moja kwa rumande kuhusu mashtaka yanayowakabili.  Serikali 
ilitoa uwakilishi wa kisheria kwa washtakiwa maskini pamoja na watuhumiwa 
wote wa mauaji na uhaini.  Sheria hairuhusu uwezekano wa dhamana kwa 
baadhi ya makosa, kama vile mauaji na wizi wa kutumia silaha, na inaweka 
masharti makali kuhusu uhuru wa kusafiri na kujumuika wakati dhamana 
inapotolewa.  Katika mahakama za mwanzo na za wilaya, wakati mwingine 
rushwa iliweza kuamua kutolewa au kutokutolewa kwa dhamana. 
 
Chini ya Sheria ya kuzuia uwekaji watu vizuizini, Rais anaweza kuagiza 
kukamatwa au kuwekwa kizuizini kwa muda fulani bila ya dhamana mtu 
yeyote anayeonekana kuwa anahatarisha utulivu au usalama wa taifa.  Sheria 
inaitaka serikali kuwaachia watu wote walio kizuizini ndani ya siku 15 baada ya 
kuwekwa mahabusu; inamruhusu pia mahabusu kuhoji misingi ya kuwekwa 
kizuizini kwa vipindi vya siku 90.  Serikali ina uwezo mkubwa wa ziada chini ya 
sheria ya kumweka mtu kizuizini, ambayo inawapa idhini wakuu wa mikoa na 
wilaya kuwakamata na kuwaweka kizuizini kwa saa 48 watu ambao wanaweza 
kuharibu utulivu wa wananchi.  Mwaka huo sheria hii  haikutumika. 
 
Ukamataji wa kihohela dhidi ya wanasiasa, wanachama na wafuasi wa vyama 
vya upinzani unaofanywa na polisi uliongezeka katika mwaka huo (tazama 
sehemu ya 3).  Kwa mfano, mwezi Oktoba Polisi ya Muungano walimkamata 
mgombea ubunge wa Chama cha Wananchi(CUF)  Mstapha Wandwi kwa 
tuhuma za kushiriki kwenye maandamano haramu; hata hivyo viongozi wa CUF 
walikana mashtaka na kusema polisi walikuwa wakijaribu kudhoofisha upinzani 
wa kisiasa.  Wandwi aliachiwa siku chache baadaye. 
 
Mnano Septemba 11, polisi walimkamata Abdul Rashid, mkazi wa Dar es 
salaam, na kumfungulia mashtaka ya kuharibu bango la kampeni la CCM.  
Rashid alikana mashtaka, hadi mwishoni mwa mwaka kesi ilikuwa mahakamani 
ikisubiri uamuzi. 
 
Polisi waliwakamata wakimbizi kwa kuishi nje ya kambi za wakimbizi bila 
vibali (tazama sehemu ya 2.d) 
 
Vikosi vya usalama vya muungano vilivyoko Zanzibar na vikosi vya usalama 
vya kwenye mkusanyiko wa visiwa, vinavyojulikana kama vikosi, viliripotiwa 
kukiuka haki za binadamu katika mwaka huo, ikiwa ni pamoja na kukamata 
watu, kuwaweka vizuizini, na kuwanyanyasa wanachama wa CUF (tazama 
sehemu ya 3).  Kuliendelea kuwepo na tuhuma kwamba CCM upande wa 
Zanzibar ilishirikiana na vikosi kuandikisha mamia ya wanachama wa 

Janjaweed, waliotuhumiwa kuwa ni genge la wafuasi wa CCM, kutishia 
upinzani wa kisiasa.   CCM iliendelea kukanusha mashtaka hayo. 
 
Hakukuwepo na makisio ya idadi ya wafungwa wa kisiasa 
 
Mahabusu walioshtakiwa kwa kesi za jinai walisubiri miaka kadhaa kabla ya 
kufunguliwa mashtaka, kutokana na muda uliohitajika kukamilisha upelelezi wa 
polisi, ukosefu wa majaji wa kusikiliza kesi, kutokutosheleza kwa bajeti ya 
mahakama.  Mahabusu kutokuwa na fedha za kuhonga polisi na maofisa wa 
polisi kulichangia pia ucheleweshaji huo.  Waangalizi walikisia kwamba 
takriban asilimia 5 ya watu waliowekwa rumande hatimae walitiwa hatiani, na 
mara nyingi wale waliotiwa hatiani walikuwa tayari wameshatumikia vifungo 
vyao kamili kabla ya kufunguliwa mashtaka.  Ofisa wa serikali alikisia kuwa 
ilichukua hadi miaka mitano kwa kesi za uuaji wa binadamu kufika mahakama 
kuu.  Hadi mwishoni  mwa mwaka watuhumiwa wengine walikuwa 
wamekwisha kukaa gerezani muda mrefu kama vile miaka 10 bila ya kesi zao 
kusikilizwa mahakamani. 
 
Msamaha kwa Makosa ya Kisiasa 

 
Kabla ya kumaliza kipindi chake cha urais mwezi Desemba, Rais Mkapa alitoa 
msamaha wa rais kwa wafungwa 3,788. 
 

e. Kukataaa Mashtaka ya Jinai ya Haki 
 
Sheria uhuru wa mahakama; hata hivyo, mahakama iliendelea kuwa na fedha 
kidogo, rushwa, kukosa ufanisi, na kuingiliwa na watu wenye mamlaka.  
Rushwa ilitapakaa hasa kwa viongozi wa mahakama ya chini na kwa makarani 
wa mahakama. 
 
Waangalizi wa kujitegemea waliendelea kukosoa mahakama, hasa za ngazi za 
chini, kuwa ni wala rushwa na wazembe na walihoji uwezo wa mfumo wa 
kumpatia mshtakiwa hudumu ya haraka na ya haki. Makarani wa Mahakama 
walipokea hongo kwa ajili ya kuamua kufunguliwa au kutokufunguliwa kwa 
kesi na kuficha au kupoteza majalada ya watuhumiwa wa uhalifu.  Mahakimu 
wa mahakama za chini wakati mwingine walipokea hongo kuamua kama mtu 
ana hatia au hana hatia, kupitisha hukumu, au kuamua rufaa kwa kesi 
zinazotoka mahakama za mwanzo hadi za wilaya.  Zaidi ya hayo, licha ya 
jitihada za serikali za kuongeza idadi ya mahakama kujenga majengo mapya, 
kulikuwa na mahakama chache kwa ajili ya raia, na gharama za kusafiri kwenda 
kwenye mahakama ya jirani zaidi wakati wote ilikuwa kubwa sana. 

Katika mwaka huo Serikali ilichukua hatua za kushughulikia uzembe na rushwa 
mahakamani.  Mahakama ilianzisha sera ya kuwataka makatibu wote wa 
mahakama kuwa na cheti cha sheria, mahakimu wote wa mahakama za mwanzo 
na za wilaya kuwa na diploma ya sheria, na mahakimu wote wakazi kuwa 
wahitimu wa shahada ya sheria.  Katika uratibu wa ofisi ya Rais, mahakama pia 
iliandaa semina za kuwaelimisha mahakimu na makarani wa mahakama kuhusu 
Programu ya Mkakati wa Taifa wa Kuzuia Rushwa.  Aidha, serikali iliongeza 
mara mbili bajeti ya mahakama kutoka ile ya mwaka uliotangulia. 
 
Mfumo wa Sheria unafuata sheria ya Jumuiya ya Madola na unatambua sheria 
ya Kimila na Sheria ya Kiislamu katika kesi za jinai.  Katika masuala ya uhalifu, 
Wakristo na Waislamu wote wanatawaliwa na sheria iliyopitishwa na bunge au 
sheria ya kawaida. 
 
Katika masuala ya kiraia na kifamilia, wakristo wanatawaliwa na sheria ya raia 
na sheria ya mila, ambayo inaundwa na karibu aina 120 za sheria za makabila, 
labda wamthibitishie jaji kuwa sheria ya kimila haitumiki kwao (kwa mfano, 
kama hawajaishi kwenye jumuiya ya kitamaduni au wawe watu kutoka nje).  
Kuhusu Zanzibar, ambako waislamu ni zaidi ya asilimia 95 ya idadi ya watu, 
waislamu wanatawaliwa na sheria ya kiislamu katika ndoa, talaka, utunzaji wa 
motto na masuala ya urithi.  Hata hivyo, kwa upande wa bara watu wote 
wakiwemo waislamu---- wanatumia sheria ya Ndoa ya 1971, muunganiko wa 
sheria ya familia ambayo inatambua ndoa za kiislamu na kimila lakini ambazo 
zinategemea hifadhi ya taratibu za nchi na sheria ya raia ya kuwalinda 
wanawake.  Huko bara sheria ya raia inatawala hasa watu wote wanaohusishwa 
na kesi za utunzaji watoto na talaka.  Katika kesi za urithi, mojawapo ya sheria 
au ya kiraia, kiislamu, ama kimila huweza kutumika, kutegemeana na vipengele 
maalumu.  Kuhusiana na, maudhui na matumizi ya baadhi ya sheria za kimila 
na sheria za kiislamu zilikuwa za kubagua wanawake, huko bara na visiwani 
vilevile (tazama sehemu ya 5). 
 
Nchi ina mifumo miwili ya mahakama, mmoja wa bara na mwingine wa 
Zanzibar, zote zina mahakama zao kila mmoja, ingawa mahakama ya Rufaa ya 
Tanzania (Mahakama Kuu zaidi nchini) ina mamlaka ya kisheria ya kukata rufaa 
katika bara na Zanzibar takriban katika mazingira yote.  Mfumo wa nchi wa safu 
tano unajumuisha mahakama za mwanzo, mahakama za wilaya, mahakama za 
(mkoa) hakimu mkazi, mahakama kuu mbili (moja iliyoko Zanzibar na nyingine 
bara), na Mahakama ya Rufaa ya Tanzania.  Mahakama za mwanzo, ambazo 
zipo katika kila mkoa wa utawala, zina mamlaka ya kisheria yanayoshughulikia 
masuala ya jinai, masuala ya kiraia yanayohusiana na sheria ya kimila na sheria 
ya kiislamu, mashtaka ya kiraia, mashtaka ya ndoa za kikristo.  Tume ya 
huduma za mahakama, inayoongozwa na Jaji Mkuu wa Mahakama ya Rufaa ya 
Tanzania, iliteua majaji wote isipokuwa wale wa Mahakama ya Rufaa na 

Mahakama Kuu, ambao waliteuliwa na Rais.  Mahakama zote, zikijumuisha 
mahakama za kiislamu, zilikuwa na watumishi wa umma. 
 
Zanzibar ina mifumo miwili ya mahakama ---- mfumo wa mahakama ya kadhi 
na mfumo sambamba sawa na ule wa bara.  Mahakama ya kadhi inasikiliza kesi 
za jinai ambazo zinawahusu waislamu; kuhusu familia, talaka, au urithi; na 
hutokana na sheria ya kiislamu na ya kimila.  Mahakama ya kadhi pia 
inahukumu kesi zinazowahusu wasio waislamu kuhusu masuala ya ndoa kama 
ndoa ilitawaliwa na uislamu.  Ili kuongeza umuhimu, kuna makadhi wa 
mahakama za wilaya, mahakama ya kadhi mkuu, na mahakama kuu ya 
Zanzibar.  Tofauti na kesi nyingine zote, kesi zilizomo ndani ya mfumo wa kadhi 
na kesi zinazochunguza sheria za kikatiba za Zanzibar haziwezi kukatiwa rufaa 
kwenye Mahakama ya Rufaa ya Tanzania.  Badala yake, aina hizo mbili za kesi 
zinaweza tu kukatiwa rufaa kwenye mahakama maalumu ya rufaa ya kadhi 
inayoundwa na mahakama ya rufaa ya majaji wakuu, majaji na makadhi. 
 
Huko Zanzibar majaji wengi walikuwa waislamu, lakini bara majaji waislamu 
walikuwa wachache.  Vivyohivyo, baadhi ya vikundi vya waislamu vililalamika 
kuwa haikuwa sawa kwa majaji wakristo walioko bara kuendelea kusimamia 
sheria ya kiislamu kwa waislamu katika masuala ya kifamilia bila ya kusomea 
sheria ya kiislamu. 
 
Taratibu za Mashtaka 
 
Kote Bara na Zanzibar, mashtaka ya jinai yalikuwa ya wazi kwa wananchi na 
vyombo vya habari; mahakama zinatakiwa kutoa sababu kuhusiana na rekodi za 
uendeshaji wa kesi kisiri.  Sheria ya kuzuia ugaidi inamtenga kila mmoja 
isipokuwa pande zinazohusika kwenye mashtaka ya watuhumiwa wa ugaidi na 
inazima taarifa, zilizoripotiwa kuwa zinalinda utambulisho wa mashahidi 
kwenye kesi hizo. 
 
Hakuna kesi zinazofanywa na baraza la wazee wa mahakama katika mahakama, 
yoyote nchini.  Sheria inaeleza uwezekano wa kutokuwa na hatia.  Washtakiwa 
wote wanaoshtakiwa kwa makosa ya madai au jinai--- isipokuwa pande 
zinazoletwa mbele ya mfumo wa mahakama ya kadhi ya Zanzibar na kesi 
zinazochunguza sheria za kikatiba za Zanzibar--- zinaweza kukata rufaa ya 
uamuzi kwenye mahakama kuu na Mahakama ya Rufaa ya Tanzania.  Sheria 
inatoa haki ya ushauri wa utetezi kwa washtakiwa wanaotuhumiwa kwa mauaji 
na uhaini; pamoja na washitakiwa walio maskini.  Kulikuwa na wanasheria 
wachache tu nchini Tanzania, ingawaje idadi ya wanasheria na mawakili nchini 
iliongezeka katika mwaka huo.  Washtakiwa wengi katika maeneo ya vijijini 
walioshtakiwa kwa makosa madogomadogo hawakuwa na ushauri wa kisheria.  
Washtakiwa wengi katika maeneo ya mijini ambao hawakuweza kumudu 

kumgharimia mwakilishi wa kisheria au mwanasheria walijiwakilisha wenyewe 
mahakamani.  Sheria inakataza mawakili kutokeza au kuwatetea wateja katika 
mahakama za ngazi za awali au wilaya. 
 
Kulikuwa na mahakama moja ya watoto wahalifu; hata hivyo, mahakama hii 
ililemewa na ilishguhulikia tu wahalifu wa Dar es salaam, ambako ndiko iliko. 
Wahalifu watoto katika mikoa mingine walishtakiwa kwenye mahakama za 
wakubwa.  Sheria inaruhusu pia mahakama za biashara, mahakama za ardhi; 
mahakama za nyumba na mahakama za kijeshi.  Mahakama za kijeshi 
hazihukumu  raia.  Washtakiwa wanaopelekwa mbele ya mahakama za kijeshi 
huweza kukata rufaa kwenye mahakama kuu na mahakama ya Rufaa ya 
Tanzania. 
 
Wafungwa wa kisiasa 
 
Hakukuwepo na taarifa za wafungwa wa kisiasa 
 

f. Uingiliaji holela wa faragha, Familia, Nyumba au barua 
 
Kwa ujumla sheria inakataza vitendo vya aina hiyo bila ya hati ya upekuzi; hata 
hivyo, serikali haikuheshimu ukatazaji huu kiutekelezaji.  Sheria ya kuzuia 
Ugaidi inawaruhusu polisi wa cheo fulani kilichowekwa kufanya upekuzi bila 
ya hati katika baadhi ya kesi za haraka; hakukuwepo na taarifa kwamba sheria 
hiyo imewahi kutekelezwa. 
 
Mahakama tu ndizo zinaweza kutoa hati hizo; hata hivyo, sheria inaidhinisha 
pia kufanyika kwa upekuzi wa watu na nyumba bila ya hati, kama ikiwezekana, 
kuzuia upotevu au uharibifu wa ushahidi kuhusiana na kosa, au kama mambo 
ni magumu sana na ya haraka.  Kiutekelezaji askari polisi wa jeshi la usalama 
mara chache sana walihitaji hati na mara nyingi walipekua nyumba na biashara 
binafsi wapendavyo. 
 
Mwaka huo kulikwua na taarifa kuwa vikundi vya Kijeshi vya Zanzibar vilipora 
nyumba, misikiti na maduka na kuharibu mali katika kijiji cha Piki huko Wete, 
Pemba. 
 
Kulikuwa na ripoti za jeshi la usalama kufuatilia simu na barua za  baadhi ya 
raia na wageni wakazi. 
 
Mwaka huo Serikali iliwafukuza na kuwahamisha kwa nguvu na kubomoa au 
kuhodhi makazi yao  (tazama sehemu 1.c na 2.a.). 

Mwezi Aprili Tume ya Haki za Binadamu na Utawala Bora ulitetea takriban 
wanakijiji 135 ambao mwaka 2001 walifukuzwa kwa nguvu kutoka kwenye 
ardhi yao na viongozi wa serikali wa ngazi ya wilaya, ambao pia waliamuru 
kuharibiwa kwa mali zao.  Tume iliipa serikali siku 30 za kuwapa fidia na 
kuwapitia wanakijiji makazi mapya na kutaka ripoti kuhusu jambo hilo 
iwasilishwe ifikapo Mei 23. Hadi Juni serikali ilikuwa haijajibu, hivyo tume---- 
kwa kushirikiana na Kituo cha Sheria na haki za Binadamu (LHCR), Kikundi cha 
Haki za Binadamu cha humu nchini—kilifungua kesi mbili za madai dhidi ya 
serikali kushinikiza uamuzi wa tume. 
 
Sheria ya kuwalinda Waseja, Wajane na Watalaka ya Zanzibar inataja kuwa ni 
kosa la jinai kwa mwanamke yeyote kupata ujauzito nje ya ndoa na inaagiza 
kufungwa jela kwa kipindi cha mpaka miaka miwili.  Kinadharia, sheria hiyo 
ingeweza kutumika pia kwa wanaume; hata hivyo, kwa kuwa kipimo cha DNA 
hakikuwepo Zanzibar, ni wanawake tu ndio waliohukumiwa chini ya sheria hii.  
Katika mwaka huo mwanamke mmoja alishtakiwa chini ya sheria na hukumu ya 
kutumikia kifungo ilisimamishwa.  Mwezi Januari watunga sheria wa Zanzibar 
waliamua kuibadilisha sheria na ile ambayo ingepunguza adhabu ya kifungo 
kwa wanawake vijana kwa kufanya shughuli za jamii; hata hivyo, hadi 
mwishoni mwa mwaka Rais Karume alikuwa hajaitia saini. 
 
Sehemu ya 2 Kuheshimu Uhuru wa Raia, Ikiwa ni pamoja na: 
 

a. Uhuru wa kusema na uhuru wa Magazeti 
 
Katiba inatoa uhuru wa kusema, lakini haitamki kwa dhati uhuru wa magazeti; 
kiutekelezaji serikali ya muungano ilizuia haki hizi kwa upendeleo.  Sheria za 
nchi zinazuia uhuru wa vyombo vya habari kufanya kazi zake kwa ufanisi.  
Vyombo vya uchapaji viliwekewa vikwazo vikubwa na serikali, ikiwa ni pamoja 
na utekelezaji wa kanuni za maadili.  Ingawa kanuni hizi zilionekana kuwa ni 
hiari, serikali iliyatoza faini na kuyasimamisha magazeti chini ya kanuni hii.  
Sheria zenye kukataza maandishi ya kukashifu ziliwatisha waandishi wa habari, 
ambao walifanya udhibiti binafsi wa maandishi.  Upande wa bara serikali 
iliwaruhusu wapinzani wa kisiasa kutumia vyombo vya habari. 
 
Raia upande wa bara kwa ujumla walikuwa na haki ya kujadili mapokezano ya 
kisiasa kwa uhuru; hata hivyo, uhuru wa kusema ulizuiwa.  Sheria inavitaka 
vyama vya kisiasa kuunga mkono mwendelezo wa muungano.  Wanachama wa 
vyama vya siasa vya upinzaji na watu wengine waliishutumu serikali na chama 
tawala kwa uwazi; hata hivyo, chini ya sheria watu wanaotumia “lugha ya 
matusi” dhidi ya uongozi wa nchi walikamatwa.  Unyanyasaji wa vyama vya 
upinzani uliongezeka kwa kiasi kikubwa mwaka huo. 

Mara kwa mara mihadhara ya kisiasa na kidini iliyofanywa na waislamu mwaka 
huo ilikatazwa (tazama sehemu ya 2.c.). 
 
Usajili  wa magazeti ulibakia kuwa mgumu na ulitegemea uamuzi wa msajili.  
Bara na Zanzibar kote kuna sera tofauti za vyombo vya habari.  Katika mwaka 
huo idadi ya magazeti, stesheni za redio na waandishi wa habari waliongezeka.  
Kwa upande wa bara kulikuwa na zaidi ya magazeti 537 yaliyosajiliwa, 
yakiwemo 12 yanayotolewa kila siku na zaidi ya 50 yanayotolewa kila wiki.  
Magazeti mengi ya bara yalimilikiwa na watu binafsi.  Kulikuwepo na idadi 
kubwa ya majarida nchini, baadhi yao yakimilikiwa au kusimamiwa na vyama 
vya  siasa, vikiwemo CCM na CUF.  Machapisho ya bara, likiwemo gazeti moja 
lililomilikiwa na serikali liliikosoa serikali mara kwa mara. 
 
Takriban Stesheni 26 za redio na Stesheni 15 za televisheni zinatangaza jijini Dar 
es salaam na miji michache huko bara.  Stesheni nyingi za redio na stesheni zote 
za televisheni isipokuwa moja zilimilikiwa na watu binafsi.  Mara kwa mara 
serikali ilizuia shughuli za vyombo vya utangazaji; kwa mfano stesheni za redio 
hazikuweza kutangaza kwa lugha za kikabila.  Huko Zanzibar serikali ilidhibiti 
redio na televisheni; hata hivyo, wakazi waliweza kusikiliza matangazo kutoka 
bara. 
 
Kwa mujibu wa Mtandao wa Magazeti wa Afrika wa karne ya 21, uongozi wa 
Zanzibar katika mwaka huo ulitoa leseni kwa vyombo vya kielektroniki binafsi 
tisa na magazeti binafsi manne.  Kati ya hivyo vilivyopewa leseni katika mwaka 
huo, stesheni mbili za redio, stesheni mbili za televisheni binafsi za kebo na 
gazeti moja, Zanzibar Wiki Hii, lilianza shughuli zake mwaka huo.  Kulingana 
na Taasisi ya Vyombo vya Habari ya Kusini mwa Afrika (MISA), ongezeko la 
vyombo vya habari vya kujitegemea huko Zanzibar  “linatia moyo”. 
 
Kulikuwa na taarifa kwamba viongozi wa serikali wa bara waliwapiga 
wanahabari mwaka huo tarehe 10 ya  Mwezi Septemba kundi la askari jela huko 
Dar es salaam--- pamoja na wafungwa waliopewa amri na askari jela waliamuru 
walimpiga vibaya Mpoki Bukuku, Mpiga picha Mkuu wa gazeti binafsi la 
Citizen, katika eneo la Ukonga mkoani Dar es salaam.  Bukuku alikuwa akijaribu 
kuandika habari za kufukuzwa kwa familia kwenye nyumba ambazo zilikuwa 
zimilikiwe upya na Idara ya Jeshi la Magereza la Tanzania; familia zilikuwa 
zikipinga umiliki huo mahakamani mnano Septemba 6, na hadi mwisho wa 
mwaka kesi hiyo ilikuwa ikisubiri uamuzi mahakamani.  Waandishi wa habari 
na wapiga picha waliambiwa wasiandike tukio hilo lakini walikataa amri hiyo.  
Aidha, walinzi na wafungwa walimpiga rungu na mateke Christopher Kidanka, 
Ofisa habari wa LHRC Dar es salaam, pamoja na watazamaji, na walijaribu 
kuwanyang’anya Bukuku na Kidanka Kamera na vijidaftari vyao.  Waziri wa 
mambo ya ndani alitetea shambulio hilo,  akisema kuwa walinzi walitumia 

nguvu ya kawaida tu; hata hivyo, Vyama vya vyombo vya habari vya ndani 
vilimtaka Waziri wa Mambo ya Ndani, Omary Mapuri ajiuzulu.  Septemba 14, 
Mkurugenzi wa polisi wa upelelezi aliunda kamati ya kuchunguza mashambulio 
hayo, ambayo aliyaelezea kuwa ni “uhalifu”, na siku mbili baadaye, Mapuri 
aliomba radhi kwa umma kwa maelezo aliyotoa akiwaunga mkono askari jela.  
Mnano Septemba 20, askari jela tisa walifikishwa mbele ya mahakama mjini Dar 
es salaam na kukana mashtaka ya kuwashambulia na kuwajeruhi watu wengi, 
wakiwemo waandishi wa habari.  Hakimu aliwaachia  kwa dhamana  
washtakiwa tisa na kuendeleza kesi; hadi mwishoni mwa mwaka upelelezi 
ulikuwa ukiendelea. 
 
Kulikuwa na taarifa kwamba askari wa usalama waliwakamata, kuwahoji, na 
vinginevyo kuwabughudhi waandishi wa habari katika mwaka huo.  Ilielezwa 
kwamba Mwezi Juni Polisi wa Zanzibar walimkamata Assah Mwambene, 
mwandishi wa habari na mhariri wa gazeti la Daily News, linalomilikiwa na 
serikali, wakamweka ndani na kumhoji kwa saa kadhaa.  Polisi walidai kwamba 
habari alizoziandika kuhusu mchakato wa uandikishaji wa wapiga kura na 
uwezekano wa kuharibu uchaguzi ulihatarisha usalama wa taifa. 
 
Kulikuwa na taarifa za mara kwa mara kwamba watendaji wasio wa serikali 
walitumia nguvu na kuwabughudhi watu wa vyombo vya habari.  Kwa mfano 
katika mwaka huo wafuasi wawili wa CUF waliwashambulia waandishi wa 
habari.  Novemba, 9  mahakama ya Dar es salaam ilianza kusikiliza kesi dhidi ya 
watu wawili; hadi mwishoni mwa mwaka hakukuwepo na taarifa za ziada. 
 
Katika mwaka huo  Serikali ya Zanzibar iliendelea kutumia Sheria ya Habari ya 
Zanzibar kuwabughudhi waandishi wa habari na kuzuia uhuru wa magazeti.  
Kwa mfano, mwezi Juni mamlaka za Zanzibar zilimpiga marufuku Jabir Idrissa 
mwandishi wa Safu za kisiasa, wa gazeti la kila wiki la Rai, asiandike na 
kumtuhumu kwa kufanya kazi isivyo halali. Mkurugenzi wa Habari Ali 
Mwanyikai alisema Idrissa alivunja Sheria ya Habari ya Zanzibar. Sheria 
inamruhusu mkurugenzi wa Habari wa Zanzibar kufuta leseni wakati wowote; 
inawataka pia waandishi wote wa habari wanaofanya kazi visiwani kupata 
vitambulisho vya uandishi wa habari kutoka serikalini na kuvihuisha kila 
mwaka, kitu ambacho Idrissa hakuwa amefanya.  Idrissa, ambaye alikuwa na 
kitambulisho cha uandishi wa habari kilichotolewa na Serikali ya Muungano, 
alisema kuwa anaamini kuwa alipigwa marufuku kwa sababu ya kuikosoa 
serikali ya Zanzibar kutokana na kuvunja haki za binadamu na utawala mbaya.  
Waandishi wa habari wa ndani walisema kuwa mamlaka za Zanzibar zilikuwa 
zikitaka kuyabana zaidi magazeti wakati wa harakati za uchaguzi mkuu mwezi 
Oktoba.  Mnano Julai mamlaka za Zanzibar zilimruhusu Idrissa baada ya 
kuomba na kupewa kitambulisho kutoka wizara ya habari. 

Katika mwaka huo vikundi vya vyombo vya habari viliendelea kuomba 
kupigwa marufuku kwa kile walichokiona kuwa ni ukatazaji wa sheria za 
uonevu.  Zaidi ya hayo, walikosoa hali ya kutokuwa na hifadhi ya kisheria kwa 
vyanzo vya waandishi wa habari na watoaji habari.  Waandishi wa habari na 
AZISE  wanaohusika na Mradi wa Urekebishaji wa Sheria ya Vyombo vya 
Habari waliendelea kulalamika kuwa  Serikali ilidhoofisha kwa makusudi uhuru 
wa magazeti na kuweka mipaka ya habari kupitia Sheria ya Usajili wa Magazeti-
--- ambayo inampa Waziri wa habari uamuzi mkubwa wa kusimamisha au 
kufungia magazeti--- na Sheria za Usalama wa Taifa na Huduma za Utangazaji.  
Vilikosoa pia sheria za magereza na Polisi, ambazo zinawakataza waandishi wa 
habari kuandika kuhusu magereza au polisi bila ya kupata kwanza idhini kutoka 
kwenye asasi hizo. 
 
Mwezi Desemba serikali ilitoa amri kwa magazeti mawili ya humu nchini 
kuacha kwa muda  kuchapisha, ikiyatuhumu yote mawili kwa kuvunja Sheria ya 
Magazeti ya 1976.  Serikali vilevile ililisimamisha kwa siku tatu gazeti 
linalotolewa kwa lugha ya Kiswahili, Tanzania Daima kwa kuchapisha picha ya 
dhihaka na maelezo mafupi kuhusu deni la taifa, ambavyo vilionekana 
kumuudhi Rais Mkapa; gazeti lilichapishwa na Kampuni ya habari 
inayohusishwa na mgombea  wa urais upande wa upinzani Freeman Mbowe.  
Aidha, serikali ililisimamisha kwa siku 28 gazeti dogo la picha na vichekesho la 
kila wiki linaloitwa Amani kwa tuhuma za kukiuka maadili kwenye toleo lake la 
Novemba. 
 
Serikali iliripotiwa kuendelea kuyashinikiza magazeti mwaka mzima kuzuia au 
kubadilisha makala zisizofaa.  Ripoti ziliendelea kuwepo kwamba Serikali ilizuia 
matangazo yenye kuingiza faida ya serikali kutoka kwenye magazeti 
yanayoonekana kuukosoa vikali uongozi.  Zaidi ya hayo, kwa mujibu wa 
waangalizi wa uhuru wa vyombo vya habari; serikali ilijaribu kudhoofisha 
vyombo vya habari kwa kupanga viwango vya juu sana vya kodi katika uchapaji 
wa habari na utangazaji. 
 
Sheria ya uchapishaji, ambayo inatoa adhabu za jinai kwa kukashifu, 
kuwaogofya waandishi wa habari na kuwasababishia wengi kujifanyia udhibiti 
binafsi.  Wakati sheria inaeleza kuwa mdai ana wajibu wa kuthibitisha kusudio 
la uovu, wasimamizi wengi wa vyombo vya habari walikososa mahakama kwa 
kudharau sharti hili, na kuweka adhabu nzito, zinazotokana na sababu za kisiasa 
kwa vyombo vya habari. 
 
Katika mwaka huo serikali ilitaja usalama wa wananchi kuwa ni kisingizio cha 
kukandamiza maoni ambayo iliyaona kuchukiza kisiasa.  Januari 22, gazeti 
binafsi la Zanzibar Dira, ambalo serikali ya Zanzibar ililifungia moja kwa moja 
mwaka 2004, iliwasilisha maombi ya leseni nyingine ya uchapishaji kutoka 

Serikali ya  Zanzibar.  Mwishoni mwa mwaka Dira halikupata jibu la maombi 
yake.  Mwaka 2004 mamlaka zilisema kwamba ukatazaji wa leseni ulikuwa 
lazima kwa sababu gazeti hilo lilikuwa tishio kwa umoja wa taifa na lingeweza 
kuvunja amani na mshikamano huko Zanzibar. 
 
Vyombo vya habari kushindwa kupata habari za serikali, limeendelea kuwa 
tatizo kubwa sana.  Kanuni za utumishi wa serikali zinakataza watumishi wa 
serikali kutoa habari za serikali kwa vyombo vya habari, bali inawaruhusu 
wawakilishi wachache tu kutoa taarifa kwa vyombo vya habari (tazama sehemu 
ya 3). 
 
Katika mwaka huo Baraza la Habari limefanyakazi kwa ufanisi mdogo sana 
kama chombo cha kuunganisha wananchi na vyombo vya habari.  Pia  lilitaka 
kutekeleza Kanuni za Maadili “hiari” kwa Wataalamu wa Habari na kutoa 
mafunzo kupitia vilabu vya habari linavyoviunga mkono, hususan kuhusu 
sheria ya kukashifu na matokeo ya uvunjaji sheria hizo.  Lilitaka pia kutatua 
migogoro iliyotokana na kashifa kabla ya kupelekwa kwenye mahakama ya 
sheria. 
 
Kwa mujibu wa MISA, uhuru wa magazeti uliendelea kuhatarishwa na ukosefu 
wa mafunzo, umaskini, mishahara midogo na rushwa katika taaluma ya 
uandishi wa habari. 
 
Serikali haikuweka vipingamizi kuhusiana na uhuru wa intaneti au wa 
kitaaluma. 
 

b. Uhuru wa Mikutano ya Amani na Kujiunga na vyama 
 

Uhuru wa Mikutano  
 
Katiba inataja uhuru wa kufanya mikutano, lakini serikali inazuia utekelezaji wa 
haki hii.  Askari wa usalama waliingilia haki za raia za kufanya mikutano kwa 
amani, hususan katika mikutano au maandamano ya kisiasa katika matukio 
kadhaa.  Ili kufanya mikutano, waandaaji wanatakiwa kupata kibali cha polisi 
mapema.  Polisi wana mamlaka ya kukataa kutoa kibali kutokana na sababu za 
usalama na ulinzi wa wananchi au kama watafutaji kibali wanatoka kwenye 
asasi au chama cha siasa ambacho hakijasajiliwa.  Katika mwaka huo mamlaka 
ziliwakamata raia kwa sababu za kufanya mikutano bila ya kibali husika. 
 
Serikali katika mwaka huo ilizuia vyama vya upinzani kufanya mikutano.  
Mwezi Desemba polisi wa Arusha walitumia mabomu ya machozi kutawanya 
mikutano ya kampeni iliyofanywa na mgombea urais wa Tanzania Labour Party 
Augustine Mrema.  Polisi walisema kuwa washiriki hawakuwa na kibali.  Vile 



 20

vile mwezi Desemba polisi mkoani Mara walitupa mabomu ya machozi na risasi 
hewani kuwasambaza wafuasi wa CUF na kuzuia maandamano.  Wafuasi 
kadhaa wa CUF walijeruhiwa na mali zao kupotea. 
 
Kabla ya uchaguzi wa Zanzibar, mamlaka za Zanzibar zilivikatalia vyama vya 
upinzani kuingia kwenye jimbo la uchaguzi la Donge huko Unguja katika mkoa 
wa Kaskazini, pamoja na jimbo la uchaguzi la Ukuu la mkoa wa Kusini Unguja.  
Mwezi Oktoba Tume ya Uchaguzi ya Zanzibar (ZEC) ililikataa ombi la CUF la 
kufanya mkutano wa Kampeni katika jimbo la uchaguzi la Donge.  Katika 
mgongano huo huko Mahonda ambao ulitokana na kukataliwa huko, polisi 
walirusha mabomu ya machozi na risasi kwa wafuasi wa CUF, na kuwajeruhi 
vibaya watu watano. 
 
Tofauti na mwaka uliotangulia, hakukuwepo na taarifa za kuwa serikali 
iliwapiga marufuku watu kuhutubia mikutano. 
 
Mamlaka zilitawanya kwa nguvu mikusanyiko ya kidini katika mwaka huo 
(tazama sehemu ya 2.c.). 
 
Katika mwaka huo pia serikali iliendelea kupiga marufuku maandamano ya 
Uamsho (ambayo pia yalifahamika kama Kituo cha Uamsho wa Kiislamu au 
Uenezaji Uislamu), Jumuiya mama ya shirika la waislamu wenye msimamo 
mkali. 
 
Tofauti na mwaka uliotangulia, hakukuwa na taarifa kuwa polisi walitumia 
nguvu kutawanya  wanafunzi walioandamana. 
 

Uhuru wa Kujiunga na Vyama 
 
Katiba inaelezea uhuru wa kujiunga na vyama; hata hivyo, serikali ilizuia 
utekelezaji wa haki hii.  Wakati mwingine serikali ilikataza kutoa vibali kwa 
vyama vya upinzani wa kisiasa kufanya mikutano, iliweka masharti ya usajili 
kwa vyama vya siasa, na vyama ambavyo havijasajiliwa vilikatazwa kupanga 
wagombea (tazama sehemu ya 3). 
 
Msajili wa vyama vya siasa pekee ana mamlaka ya kuidhinisha au kukataa 
usajili wa chama chochote cha siasa na ana wajibu wa kutekeleza kanuni 
zinazohusu usajili wa vyama.  Chini ya sheria hii raia hawataanzisha vyama 
vipya vya siasa vya kujitegemea bali watafuata masharti ya kuvisajili katika ofisi 
ya msajili. 

Vyama vinavyopewa usajili wa muda huweza kufanya mikutano ya hadhara na 
kuandikisha wanachama.  Usajili wa muda wa vyama una miezi 6 ya 
kuwasilisha orodha za angalau wanachama 200 katika miko 10 kati ya 26 nchini, 
ikiwemo 2 kati ya mikoa 5 ya Zanzibar, ili kupata usajili kamili na kustahili 
kupata wagombea kwa uchaguzi. 
 
Katika mwaka huo serikali iliendelea kutekeleza Sheria ya AISE ya 2002, ambayo 
inazitaka AZISE zote kujiandikisha katika Kitengo kilichoteuliwa na serikali cha 
Uratibu wa AISE (tazama sehemu ya 4).  Kushindwa kusajili au kukidhi mahitaji 
mengine yoyote ya sheria ni kosa la jinai.  Hadi mwishoni  mwa mwaka haikuwa 
imefahamika kama ombi la usajili wa chama cha Haki za Binadamu cha 
Zanzibar, ambalo limekuwa likisubiri uamuzi kwa miaka kadhaa; linaendelea 
kusubiri. 
 

c. Uhuru wa Kuabudu dini 
 

Sheria inatoa uhuru wa kuabudu dini; hata hivyo, kulikuwa na mipaka 
kuhusiana na uhuru wa kuabudu dini. 
 
Serikali inayataka mashirika ya kidini kutoa taarifa kwa msajili wa vyama katika 
Wizara ya Mambo ya Ndani.  Ili kusajiliwa, mashirika ya kidini lazima yawe na 
angalau wafuasi 10 na lazima yawe na katiba, muhtasari wa viongozi wao, na 
barua ya uthibitisho kutoka kwa Mkuu wa wilaya.  Baadhi ya vikundi vya 
kiislamu vilidai kwamba bado vilitakiwa kuwasilisha baru ya uthibitisho kutoka 
Baraza la Waislamu la Tanzania.  Hakukuwepo na taarifa za serikali kukataa 
kusajili kikundi chochote katika mwaka huo. 
 
Sheria inakataza kuhubiri au kusambaza vitu ambavyo vinaonekana kuchochea 
na kuhatarisha autulivu wa wananchi.  Katika mwaka huo serikali mara chache 
ilikataa kutoa kibali kwa vikundi vya kidini vilivyotaka kufanya mikutano 
wakati kulikuwa na uwezekano kwamba mikusanyiko hiyo ingesababisha 
migongano au kuchochea migogoro ya kidini.  Mwezi Mei mamlaka ya wilaya 
ya Mbeya ilikataza kutoa kibali kwa Salvation Pentecost ya Tanzania 
International, kwa kudai kuwa mikutano ya hadhara ya kiinjili ya siku za 
karibuni iligeuka kuwa kampeni za kuukashifu uislamu.  Mnamo Juni polisi wa 
Zanzibar walikataa kutoa kibali cha Uamsho cha maandamano kupinga vipigo 
vya polisi; upinzani haukutokea na hakuna aliyekamatwa. 
 
Mwezi Agosti Polisi wlaiwakamata wanawake wawili wakristo wa Dar es 
salaam kwa kuchoma nakala ya korani.  Polisi waliwashtaki, lakini hadi 
mwishoni mwa mwaka hakukuwepo na taarifa zaidi za  maendeleo ya kesi. 

Tofauti na miaka iliyopita, hapakuwa na ripoti za polisi kutumia nguvu au 
mabomu ya machozi kutawanya maandamano au kuwakamata wanachama wa 
Uamsho. 
 
Mwishoni mwa mwaka kesi ya viongozi wawili wa Uamsho walioshitakiwa 
kuhusiana na kuandamana bila ya kibali mwaka 2004 ilikuwa bado 
haijaamuliwa.  
 
Serikali ya Zanzibar iliendelea kumnyanyasa mwanaharakati wa kiislamu Sheik 
Kurwa Shauri.  Mwezi Mei uongozi wa Zanzibar ulimzuia Shauri kuingia humo 
baada ya kukimbilia visiwani.  Mwaka 2004 uongozi wa Zanzibar ulimfukuza 
Shauri kwenda Dar es salaam, kwa mujibu wa amri ya serikali ya 1993  
iliyotolewa na aliyekuwa Rais, Salmin Amour, ambayo ilimzuia Shauri kwenda 
visiwani baada ya kutuhumiwa kuvuruga amani na kuchochea migogoro ya 
kidini. 
 
Katika mwaka huo serikali iliendeleza amri ambayo iliyazuia mashirika ya dini 
kujihusisha na siasa tangu miaka ya 1990.  zaidi ya hayo, wanasiasa walizuiwa 
kutumia lugha inayokusudia kuchochea kikundi kimoja cha dini dhidi ya 
kingine, au kuvihamasisha vikundi vya dini kuvipigia kura baadhi ya vyama 
vya siasa.  Sheria iliamuru kulipa faini na kufungiwa kwa vyama vya siasa 
ambavyo vinafanya kampeni katika nyumba za ibada au majengo ya shule.  Hata 
hivyo, baadhi ya viongozi wa dini walijihusisha katika siasa, na katika mwaka 
huo hakuna adhabu yoyote iliyotolewa.  Mwezi Septemba, Mkuu wa Mkoa wa 
Dar es salaam Yusuf Makamba, ambaye ni mwislamu, aliwaonya wakristo 
kwamba makanisa yasitumike kuendeleleza maslahi ya chama chochote cha 
siasa. 
 
Sera ya serikali inakataza ubaguzi dhidi ya mtu yeyote kwa misingi ya imani au 
taratibu za dini.  Hata hivyo, baadhi ya vikundi vya waislamu viliendelea kudai 
kuwa serikali inawabagua katika ajira za serikali, elimu na katika utekelezaji wa 
sheria.  Jamii ya waislamu wanadai kutopata nafasi katika uwakilishi wake 
kwenye utumishi wa umma, serikalini na katika asasi za umma. 
 
Viongozi wa waislamu walilalamika kwamba idadi ya wanafunzi waislamu 
wanaochaguliwa kujiunga katika hule za serikali ilikuwa hailingani na idadi ya 
wanafunzi wakristo.  Kufuatana na hilo, baadhi ya viongozi wa kikristo 
walisema kuwa kupendelea kwa waislamu walio wengi kuwaandikisha watoto 
wao katika shule za dini za kiislamu badala ya shule za mikondo ya serikali 
kunasababisha tofuati hizo za kijamii. 

Sheria ya Mufti inampa mamlaka rais wa Zanzibar kumteua kiongozi wa 
kiislamu, au Mufti ambaye anafanya kazi kama mtumishi wa umma wa Serikali 
ya Zanzibar.  Kwa upande wa Zanzibar mufti ana mamlaka ya kuidhinisha au 
kukataa usajili wa vyama vya kiislamu na kusimamia misikiti ya  Zanzibar.  
Sheria ya Mufti inaleta utata kwa sababu baadhi ya vikundi vya waislamu 
vinaamini sheria hii kuwa inaipa serikali ya Zanzibar sauti kubwa katika 
masuala ya dini. 
 

Unyanyasaji na ubaguzi wa jamii 
 
Vurugu za kidini katika jamii zilitokea mara moja moja.  Tarehe 10, Aprili, watu 
wasiotambulika walichoma kanisa katoliki katika wilaya ya Mikese mkoani 
Morogoro.  Hadi  mwishoni mwa mwaka uchunguzi ulikuwa bado unaendelea.  
Mwezi Septemba vijana wa kiislamu waliingia kanisani Dar es salaam na 
kumpiga mchungaji na shemasi ambaye alipaswa kupelekwa kutibiwa hospitali 
kutokana na majeraha aliyoyapata.  Siku chache baada ya tukio hili, mtu 
asiyejulikana alitupa mawe kupitia dirishani katika kanisa hilohilo na kuvunja 
dirisha moja.  Hadi mwisho wa mwaka polisi walikuwa wanachunguza tukio 
hilo.  Pia mwezi Septemba vijana wa kislamu waliingia katika shule ya msingi 
wilayani Temeke Dar es salaam na kupiga kikundi cha walimu wa kikristo kwa 
kuwafundisha wanafunzi wa kiislamu mafundisho ya kikristo. 
 
Katika mwaka huo kulikuwa na ripoti kwamba katika baadhi ya mikusanyiko ya 
dini ya kiislamu kwenye vituo vya mijini, baadhi ya wahsiriki waliukashifu 
ukristo hadharani, ambapo mara kwa mara ilisababsiha mapigano.  Wakati 
ambapo uhusiano wa waislamu na wakristo umeendelea kuwa mzuri katika 
maeneo ya vijijini, mgogoro uliongezeka katika mwaka huo huko Zanzibar.  
Mwezi Agosti Katibu Mkuu wa CUF, Seif Sharif Hamad alisema kwamba 
Wakristo huko Zanzibar wamekuwa wakionewa na Waislamu.  Serikali ilifanya 
jitihad kadhaa ili kutatua migogoro kati ya jamii za kiislamu na kikristo.  Katika 
mwaka huo Waziri wa Mambo ya Nje Jakaya Kikwete, ambaye ni mwislamu, 
alihudhuri amatukio ya kuchangisha fedha katika makanisa ya African Inland 
Church na Lutheran.  Mwezi Mei Rais wa Jamhuri ya Muungano Mheshimiwa 
Mkapa alitoa wito wa kuvumiliana kidini nchini. 
 
Palikuwa na ripoti moja y kitendo cha ushawishi wa kidini cha uharibifu.  Katika 
mwaka huo watu wasiojulikana walichoma kanisa Tanzania bara.  Waumini wa 
kanisa waliendelea kukutana na kuabudu nje katika eneo hilo, na siku chache 
baada ya kuchoma moto watu hao walirudi na kuwatupia mawe waumini wa 
kanisa hilo. 

Kulikuwa na dalili za kuongezeka kwa mgogoro kati ya Waislamu wa 
kawaida na Waislamu wenye msimamo mkali, kwa kuwa wenye msimamo 
mkali wanaamini kuwa Waislamu wa kawadia wameungana na serikali kwa 
ajili ya fedha na marupurupu mengine. Baadhi ya vikundi vya waislamu 
vinaishutumu serikali kwa kuwa taasisi ya kikristo, na pia wanamshutumu 
mgombea urais wa CCM kutokua mwislamu halisi. 

 
Idadi ya Wayahudi ilikuwa ndogo sana, na hapakuwa na ripoti za vitendo 
vya upingaji wa kisemiti. 

 
Kwa mjadala wa kina angalia Ripoti ya Kimataifa ya Uhuru wa Dini 2005 

 
d. Uhuru wa Kutembea ndani ya Nchi, kusafiri nchi za kigeni, uhamaji na 

urejeshwaji nyumbani 
 
Katiba inatoa haki hizo, na kwa jumla serikali iliziheshimu; hata hivyo, 
uzembe wa kirasimu na rushwa vinazuia ufuataji wa haki hizo, na 
kuheshimu haki za wanaotafuta hifadhi kulipungua katika mwaka huo. 
 
Watu wa bara walitakiwa kuonyesha vitambulisho ili kusafiri kwenda 
Zanzibar, ingawa kwa kiasi kikubwa hitaji hilo halikuzingatiwa.  
Wazanzibari hawakuhitaji vitambulisho maalumu ili kusafiri kwenda bara.  
Watu wa bara hawakuruhusiwa kumiliki ardhi visiwani isipokuwa kwa ubia 
na wawekezaji kutoka nje. 
 
Wakati mwingine polisi wa Jeshi la Wananchi wa Tanzania waliweka vizuizi 
barabarani katika sehemu kadhaa vijijini nchini na Zanzibar.  Viongozi wa 
serikali waliotega vizuizi hivi vya barabarani wakati mwingine waliomba 
rushwa ili kumruhusu mtu kupita. 
 
Ilikuwa vigumu kupata kwa wakati pasipoti ya kusafiria kwenda nje, mara 
nyingi ni kutokana na uzembe wa kirasimu na viongozi kuomba rushwa. 
 
Sheria hairuhusu raia kulazimishwa kuishi uhamishoni, na serikali 
hailazimishi kuishi uhamishoni. 
 
Baada ya uchaguzi wa Rais wa Zanzibar tarehe 30 Oktoba, takriban 
Wazanzibari 100 waliodai kuwa wanachama wa CUF walikimbilia Kenya, 
wakiripotiwa kuogopa kuteswa na vikosi vya serikali ya CCM. 
 
Katika mwaka huo LHRC ilidai kuwa Mkurugenzi wa uhamiaji aliendelea 
kutumia Sheria ya Uraia kukataa kutoa uraia kwa sababu za chuki binafsi. 

Uraia wa Ali Nabwa, Mhariri Mkuu wa Dira, hadi mwishoni mwa mwaka 
ulikuwa haujarudishwa; hata hivyo, hakuwa amefukuzwa. 
 

Hifadhi ya  Wakimbizi 
 
Sheria inaeleza kukubaliana na hadhi ya ukimbizi na hifadhi ya kisiasa kwa 
mujibu wa Mkataba wa Umoja wa Mataifa wa 1951 kuhusiana na Hadhi ya 
Wakimbizi na protokali yake ya 1967, na serikali imeanzisha mfumo wa 
kutoa hifadhi kwa wakimbizi.  Kiutekelezaji, serikali haitoi mara kwa mara 
hifadhi  ya kurudi kwa watu katika nchi ambako wanaogopa kuangamizwa. 
 
Katika mwaka huo serikali ilianzisha mfumo tofauti wa tathmini ya wale 
wanaotafuta hifadhi ya kisiasa kutoka Burundi na Jamhuri ya Kidemokrasia 
ya Kongo (DRC).  Maelezo yanayotolewa na Warundi na Wakongo yalipitiwa 
na Kamati Maalumu ambayo inajumuihsa viongozi wa ndani kutoka ofisi ya 
uhamiaji na waziri wa Mambo ya ndani.  Maelezo ya wanaotafuta hifadhi za 
kisiasa kutoka katika nchi nyingine zaidi ya DRC na Burundi yaliendelea 
kupitiwa na Kamati ya Taifa Inayostahili Mamlaka ya mwisho ya kuamua 
hadhi ya ukimbizi iko kwa Waziri wa Mambo ya Ndani; ambaye 
ameidhinishwa kukubali au kukataa uamuzi wa  Taifa Inayostahili au Kamati 
Maalumu kuhusiana na maombi ya hifadhi ya kisiasa.  Pia waziri anaweza 
kuamua  mambo yeye binafsi. 
 
Waziri wa Mambo ya Ndani anaweza kutangaza kikundi chochote cha watu 
kuwa wakimbizi kwa kutoa notisi katika gazeti la serikali, na kabla ya 
uamuzi wa serikali kuwa Warundi na Wakongo ni kama wanavyoonekana 
mwanzoni, au kudhaniwa ni wakimbizi ulikuwa bado uko katika 
kumbukumbu.  Hata hivyo, kufikia mwishoni mwa mwaka serikali ilitumia 
taratibu za kusthili kwa wageni waliowasili kutoka Burundi na DRC, kwa 
kuondoa mashaka kuhusu hadhi ya uamuzi huu wa kuonekana mwanzoni. 
 
Katika mwaka huo mara kadhaa serikali ilikataa kuingia kwa Warundi na 
Wakongo waliotafuta hadhi ya hifadhi ya kisiasa au ukimbizi katika mpaka 
na kushindwa kuendesha tathmini ya kamati maalumu.  Pia ilikataa madai 
ya baadhi ya wanaotafuta hifadhi ya kisiasa baada ya kuwa wameshaingia 
nchini na walifanyiwa tathmini na Kamati ya Taifa Inayostahili au Kamati 
maalumu, iliwaweka mara moja chini ya uangalizi wa  huduma za uhamiaji 
kwa ajili ya kuondolewa nchini; kiwango cha kukataliwa kwa Warundi 
wanaotafuta hifadhi ya kisiasa kilionekana kuwa cha juu kuliko kile cha 
Wakongo, na kuzua suala la kutendewa tofauti.  Kwa mfano tarehe 1 
Februari, Shirika la kuhudumia Wakimbizi Duniani (UNHCR) lilisema 
serikali iliwarudisha nyumbani Burundi kwa lazima watu nane walioomba 
hifadhi ya kisiasa.  Zaidi ya hayo, mwezi Desemba serikali ilikataa hadhi ya 

hifadhi ya kisiasa kwa Warundi 200 ambao serikali iliwarudisha baada ya 
kuona kuwa wamehamia nchini kutokana na masuala ya uhakika wa chakula 
yaliyosababishwa na ukame na hivyo hawakustahili hadhi za ukimbizi.  
Matukio haya ya watu binafsi hayakupitiwa na Kamati maalumu, lakini 
walikuwa na fursa ya kukutana na viongozi wa UNHCR baada ya kurudi 
Burundi.  Kutokana na mahojiano, viongozi wa UNHCR walithibitisha kuwa 
watu hawa walihama kutokana na ukame na uhakika wa chakula; hata 
hivyo, mahojiano hayo yalifanywa katika nchi wanazotoka watu hao, na 
hivyo kuwepo na uwezekano kuwa shinikizo liliwazuia kutokuwa wazi 
kabisa. 
 
Serikali wakati wote haikushirikiana na UNHCR  katika mwaka huo.  Kwa 
mfano katika baadhi ya matukio, serikali haikuwaruhusu UNHCR kuwapo 
katika kuwachuja wakimbizi walipowasili mpakani na haikuitaarifu UNHCR 
kuhusu kuwasili kwa wageni wanaotafuta hifadhi ya kisiasa. 
 
Hadi mwishoni mwa mwaka idadi ya wakimbizi waliosaidiwa na UNHCR 
nchini ilikuwa karibu 350,590.  Idadi ya wakimbizi, ambayo inajumuisha 
takriban wakimbizi 195,377 kutoka Burundi na 150,112 kutoka DRC, waliishi 
katika makambi 14 yanayosaidiwa na UNHCR huko kaskazini-magharibi.  
Pia kulikuwa na wakimbizi wa Burundi karibu 200 elfu ambao waliwasili 
kabla ya 1994 ambao walikuwa hawasaidiwi na UNHCR.  Zaidi ya hayo, 
kulikuwa na wasomali karibu 2,663 waliokuwa wanaishi katika makazi ya 
kambi ya pwani waliopata misaada kadhaa kutoka UNHCR.  Serikali 
ilikubali kupitia matukio ya wakimbizi wa kisomali kwa kuwapa uraia kwa 
misingi ya mtu binafsi na kutoa uraia kwa wakimbizi wa kisomali 182.  
 
 
Wakimbizi wa Burundi waliendelea kurejea nyumbani kwa kuelewa vitisho 
vya kuangamizwa katika nchi zao.  Kwa mfano katika mwaka huo, Mkuu wa 
Wilaya ya Kibondo alitembelea makambi mar kwa mara na kuwaomba 
wakimbizi kurudi nyumbani.  UNHCR, kwa kutiwa moyo na serikali, 
iliongeza jitihada za kuwezesha kurudi katika maeneo ya asili nchini Burundi 
ambayo yalikuwa salama.  Mwezi Oktoba UNHCR pia ilianza kuwarudisha 
kwa hiari wakimbizi kwenda DRC. 
 
Ni kinyume cha sheria kwa wakimbizi kuishi nje ya makambi au makazi, au 
kusafiri nje ya makambi yao ingawaje wanaruhusiwa kutafuta kuni kilometa 
nne ndani ya makambi yao.  Hata hivyo, wakimbizi mara kwa mara husafiri 
zaidi ya kilometa tano nje ya kambi kutafuta kuni kwa sababu akiba ya ndani 
ilikuwa haitoshi.  Wakimbizi hawa, hususan wanawake na watoto 
walikumbwa na wizi, unyanyasaji wa kimwili na kubakwa.  Kuzuiwa huku 
kutembea, pamoja na kukataliwa au kuwekewa mipaka ya uwezekano wa 

kujitegemea na kushirikiana na wenyeji, vilisababisha kuhamasisha urejeaji 
makwao.  Wakimbizi waliokutwa nje ya maeneo husika walikamatwa na 
kufungwa kwa miezi sita au kulipa faini ya karibu dola 43 (shilingi elfu 50), 
kiasi kikubwa kwa watu ambao walikuwa na vyanzo vidogo sana vya 
mapato au kutokuwa navyo kabisa.  Masharti haya yalitekelezwa kwa sheria 
kali.  Wakimbizi na wanaotafata hifadhi ya kisiasa waliokutwa nje ya 
makambi bila ya vibali nao pia walishitakiwa kwa kukiuka sheria chini ya 
sheria ya Uhamiaji, ambapo wavunjaji wa sheria waliripotiwa mara moja au 
kama walishitakiwa na kutiwa hatiani, walifungwa kwa miaka miwili na 
kufuatiwa na kufukuzwa kuondoka katika nchi walizoomba hifadhi.  
Matumizi ya serikali ya sheria za  uhamiaji kwa wakimbizi badala ya sheria 
ya Wakimbizi limeendelea kuwa tatizo.  Hukumu  katika sheria za Uhamiaji 
ni kali kuliko zilizo katika Sheria ya Wakimbizi.  Baada ya kutumikia vifungo 
vyao chini ya Sheria ya Uhamiaji, wanaotafuta hifadhi ya kisiasa na 
wakimbizi mara nyingi walipewa notisi za kuzuiwa kuwa wahamaji na 
kufuzwa nchini.  Ndugu wa watuhumiwa mara nyingi hawakujulishwa 
kuhusu kuwekwa kwao kizuizini. 
 
Kulikuwa na ripoti kwamba askari walioko kwenye makambi ya wakimbizi 
waliwadhalilisha kingono wanawake wakimbizi.  Wanawake na watoto 
wakati mwingine walijihusisha na ukahaba katika makambi ya wakimbizi. 
 
UNHCR kwa ushirikiano na serikali iliendelea kutoa ulinzi kwa wakimbizi; 
hata hivyo, katika mwaka huo  uhalifu yakiwemo mauaji, wizi, ubakaji na 
utumiaji nguvu majumbani----- lilikuwa ni tatizo kubwa ndani na jirani na 
makambi ya wakimbizi.  Serikali haikufanya uchunguzi vizuri, kuwashitaki 
au kuwaadhibu wakosaji wa unyanyasaji katika makambi ya wakimbizi na 
mara kwa mara walihusisha kosa lolote linalotendwa karibu na kambi ya 
wakimbizi na kuwepo kwa kambi katika eneo, bila ya kujali kama kuna 
kuhusika kokote kwa wakimbizi.  Palikuwa na mabaraza ya usuluhishi 
katika makambi ya wakimbizi na doria za polisi katika makambi, lakini kesi 
nyingi hazikupelekwa kwa mamlaka ya ndani.  Mahakama za kitaifa 
hazikufungua mashtaka ipasavyo kwa kesi nyingi zilizowahusisha 
wakimbizi, ikiwa ni pamoja na kesi za kubaka na mauaji.  Makambi ya 
wakimbizi yaliathiriwa na ucheleweshaji na kutokufikiwa na huduma za 
mahakama, matatizo ya kawaida ambayo pia yanawakumba wananchi wa 
Tanzania. 
 
Viongozi wa serikali waliwalaumu wakimbizi kwa kufanya uhalifu katika 
eneo linalozunguka makambi; hata hivyo, haikueleweka ni nani anayehusika 
na uhalifu. Kwa mujibu wa Wakimbizi wa Kimataifa, katika mwaka huo 
wakimbizi kadhaa walilalamika mara kwa mara kuhusu kimya cha polisi na 

walinzi wa usalama wa wakimbizi na kutokuwa na uwezo wa kuzuia vurugu 
na kutoa ulinzi. 
 
Kulikuwa na ripoti kuwa baadhi ya wakimbizi wanajihusisha na kulinda 
haki ndani ya makambi, wakati mwingine wakiwapiga wakimbizi wengine.  
Palikuwa na uhasama mkubwa na chuki dhidi ya wakimbizi wa Kirundi 
katika mwaka huo na matatizo yaliyoendelea kuhusiana na vurugu 
zinazodaiwa kuanzishwa na baadhi ya wakimbizi wenye silaha wa Kirundi 
na kinyarwanda.  Viongozi  nchini waliripoti matukio ya ujangili, wizi wa 
kutumia silaha, na makosa ya kutumia nguvu katika maeneo yanayozunguka 
makambi ya wakimbizi, na inadaiwa kuwa wakimbizi walikuwa wahalifu.  
Tarehe 19 Juni ofisa wa polisi na mkimbizi waliripotiwa kufa katika kambi ya 
Mtendeli; hadi mwishoni mwa mwaka hakuna taarifa za ziada 
zilizopatikana. 
 
Hisia za jamii kupinga wakimbizi miongoni mwa raia milioni 2 wanaoishi 
katika maeneo ya nchi yaliyoathiriwa na wakimbizi zilizidi kutokana na 
shinikizo katika rasilimali za ndani; imani kuwa wakimbizi walihusika na 
ongezeko la uhalifu, biashara ya silaha ndogo, VVU/UKIMWI na uharibifu 
wa mazingira; na utoaji wa bidhaa na huduma kwa wakimbizi vitu ambavyo 
havikutolewa kwa wananchi wenyeji.  Hata hivyo, huduma nyingi 
zilizotolewa na UNHCR, AZISE na Mashirika ya Kimataifa, hususan huduma 
za afya na miradi ya kuboresha barabara, vilipatikana kwa wananchi wenyeji. 
 
 
Sehemu ya 3 Kuheshimu Haki za Kisiasa:  Haki ya Raia Kubadili Serikali  
   Yao. 
 
Katiba inawapa raia haki ya kubadili serikali yao kwa amani, na raia 
wanaitumia haki hii katika chaguzi za Tanzania bara na Zanzibar.  Hata 
hivyo, masharti ya sheria na fedha kwamba yalikipendelea chama tawala 
CCM, ukiukaji wa taratibu za kupiga kura, na vurugu za kisiasa vilizuia 
ufanisi wa mchakato wa kupiga kura. 
 

Chaguzi na Ushiriki wa Kisiasa 
 
Chaguzi tofauti zinafanywa Bara na Zanzibar, ingawa zingeweza kufanywa 
siku moja.  Raia wote wa Tanzania wanachagua viongozi wa maeneo, 
wabunge na rais wa muungano (taifa).  Zaidi ya hayo, wazanzibari 
wanamchagua Rais wa Zanzibar na Wabunge wa Baraza la Wawakilishi 
katika kura ambazo hazipigwi na watu wa bara. 

Tarehe 14 Desemba, Jakaya Kikwete, mgombea wa CCM alichaguliwa kuwa 
rais wa Muungano kwa asilimia 82 ya kura katika uchaguzi ambao kwa kaisi 
kikubwa waangalizi waliuona kuwa ni huru na wa haki kuliko chaguzi 
zilizopita; awali uchaguzi ulipangwa kufanyika Oktoba 30, lakini 
uliahirishwa kutokana na kifo cha mmoja wa wagombea wenza wa urais.  
Katika uchaguzi wa wabunge wa Taifa, CCM ilishinda viti 206 kati ya 233 
katika bunge la muungano, wakati CUF ilishinda viti 19. 
 
Tarehe 30 Oktoba, wapiga kura katika eneo la visiwa vya Zanzibar lisilo na 
uhuru kamili lilichagua rais, wabunge na wawakilishi wa eneo la visiwani.  
Mgombea wa CCM Amani Karume, rais aliye madarakani, alishinda urais wa 
Zanzibar kwa asilimia 53 ya kura katika uchaguzi ulioharibiwa na ukiukaji 
wa taratibu.  Mgombea urais wa CUF Seif Sharif Hamad alijikusanyia 
asilimia 46 ya kura.  Katika uchaguzi wa viti 50 vya Baraza la Wawakilishi 
Zanzibar, CCM ilishinda viti 30 wakati CUF ilishinda 19. 
 
Wakati waangalizi wa kimataifa wa uchaguzi wa tarehe 30 Oktoba huko 
Zanzibar waliona mafanikio katika mchakato wa uchaguzi ukilinganisha na 
miaka iliyopita, baadhi ya waangalizi wa kimataifa waliomba ufanyike 
uchunguzi huru, wakionyesha ukiukaji wa taratibu, ikiwa ni pamoja na 
kushindwa kwa Tume ya Uchaguzi Zanzibar (ZEC) kutoa daftari la kudumu 
la wapiga kura mpaka siku moja kabla ya siku ya kupiga kura; makosa katika 
daftari la kudumu la wapiga kura; matukio ya walio chini ya umri wa kupiga 
kura na kupiga kura sehemu nyingi; matukio ya wapiga kura 
waliojiandikisha kufukuzwa kwenye vituo vya kura; na kufutwa kwa 
matokeo ya kura ya wilaya ya Dole kutokana na uhaba wa karatasi za 
kupigia kura.  Viongozi wa CUF waliomba ufanyike uchunguzi, wakidai 
kuwa palikuwa na vitisho, udanganyifu na usimamizi mbaya katika vituo 
vya kupigia kura.  Waliishutumu serikali kwa kuwasafirisha wapiga kura 
wafuasi wa CCM – mara nyingi kutoka bara kwenda katika wilaya za wapiga 
kura wafuasi wa CUF , ambako inadaiwa waliruhusiwa kupiga kura sehemu 
nyingi.  Pia wanaituhumu Tume ya Uchaguzi Zanzibar kwa kuwanyima haki 
ya kupiga kura wapiga kura elfu 47 na kushindwa kutoa majina kwenye 
daftari la kudumu la wapiga kura. 
 
Wakati ambapo uchaguzi wa Muungano wa Desemba 30 ulikuwa wa amani 
upande wa bara, kampeni zilizotangulia zilikuwa za vurugu katika baadhi ya 
mikoa.  Mwezi Oktoba kulikuwa na ripoti ya vurugu za kisiasa upande wa 
bara kati ya wafuasi wa CCM na washabiki wa upinzani kutoka UDP, 
Chadema na CUF.  Kwa mfano huko Bukoba, Mkoani Kagera kwa uchache 
wakazi 35 waliripotiwa kuumia wakati wafuasi wa CCM na CUF 
walipopigana.  Pia mwezi Oktoba, polisi huko Bariadi, mkoani Shinyanga, 
waliwakamata wanachama kadhaa wa CCM ikiwa ni pamoja na mke wa 

kiongozi mashuhuri wa serikali kwa kuwashambulia wanachama wa chama 
cha upinzani cha UDP.  Tarehe 30 Oktoba, wanachama wa CUF huko Tanga 
walimpiga mwanachama wa CCM baada ya mtu kudaiwa kwenda kwenye 
mikutano ya Kampeni za CUF akiwa amevaa fulana na kofia za CCM. 
 
Mwezi Novemba polisi mkoani Mwanza waliwakamata watu wawili kwa 
kumshambulia mgombea urais wa CCM Jakaya Kikwete wakati wa mkutano 
wa hadhara mjini Mwanza.  Mpaka mwishoni mwa mwaka kesi ilikuwa 
ikisubiri hukumu mahakamani.  Pia mwezi Novemba, Mkuu wa mkoa wa 
Shinyanga aliviambia vyombo vya habari kuwa ametoa onyo kwa viongozi 
wa vyama vya siasa mkoani kwake kufuatia kupamba moto kwa vurugu za 
kupigana katika baadhi ya mikutano ya kampeni kwenye baadhi ya wilaya. 
 
Huko Zanzibar, Uchaguzi wa Zanzibar na wa taifa uliharibiwa na vurugu.  
Katika baadhi ya vituo vya kujiandikisha, kulikuwa na vurugu za 
makabiliano kati ya vikosi vya kijeshi na raia, moja ya vurugu hizo 
ilisababisha kifo (tazama sehemu 1.a.).  Zaidi ya hapo, wakati wa uchaguzi 
wa muungano Desemba 14, takriban watu 20 waliumizwa, badhi vibaya sana 
katika vurugu huko Zanzibar.  Pia kulikuwa na matukio ya vurugu karibu na 
vituo vya kupigia kura kati ya wapiga kura walioandikishwa katika maeneo 
husika na wasio wenyeji wa hapo ambao walikuwa wakidaiwa kijaribu 
kupiga kura sehemu ambazo hawakujiandikisha kupiga kura.  Kwa mfano 
mwanachama wa Janjaweed, linalodaiwa kuwa genge  linaloipinga serikali, 
alimchoma kisu mtu katika Mji Mkongwe ambaye alikuwa akijaribu kuzuia 
watu walioingilia uchaguzi ambao sio wenyeji wa eneo hilo, kutokupiga 
kura. 
 
Baada ya siku ya kupiga kura ya uchaguzi wa Muungano, polisi Zanzibar 
waliwashutumu wafuasi wa CUF kwa kuchochea vurugu na kuwakamata 
kwa uchache watu 46.  Hadi mwishoni mwa mwaka Hapakuwa na taarifa 
iliyopatikana kuhusiana na kuachiwa kwa watu ha. 
 
Tofauti na mwaka uliopita, hapakuwa na ripoti ya vijana wakereketwa wa 
vyama vya CCM na CUF kuvamia viongozi wa siasa au kuharibu mali. 
 
Serikali iliwazuia wapinzani wa kisiasa kwa kuwakatalia maombi yao ya 
kibali cha kufanya mikutano ya hadhara, kuwanyanyasa na kuwaweka ndani 
kwa vipindi kadhaa (tazama sehemu 1.d.).  Kwa mfano tarehe 18 Julai, polisi 
wa Dar es salaam walimuweka ndani kwa saa kadhaa na kumhoji Profesa 
Ibrahim Lipumba, mgombea urais wa CUF katika uchaguzi wa Desemba 14 
kwa kutoa kauli bara kwamba “wanasumbua”.   Zaidi ya hapo, polisi wa 
Zanzibar walisafiri kwenda Dar es salaam na kumhoji tofauti siku hiyo hiyo. 

Polisi waliwapiga watu na kutumia mabomu ya machozi kutawanya 
mikutano ya kampeni iliyoendeshwa na vyama vya upinzani (tazama 
sehemu  1.c na 2.b). 
 
Watu binafsi na vyama wangeweza kutangaza kwa uhuru wagombea na 
kusimama kwa ajili ya uchaguzi; hata hivyo, kulikuwa na masharti ya serikali 
kuhusu wapinzani wa kisiasa.  Sheria inazuia wagombe wanaojitegemea 
ambao hawawakilishi  chama cha siasa kilichosajiliwa, inavitaka vyama vyote 
vya siasa vilivyosajiliwa kuunga mkono muungano na Zanzibar, na kupiga 
marufuku vyama vinavyozingatia ukabila, eneo au vyama vya kidini. 
 
Wagombea wa CCM wamekuwa wakichaguliwa kwa kurudiwarudiwa 
tangu uchaguzi wa kwanza wa vyama vingi nchini.  Utawala wake wa 
kisiasa kwa upande fulani umetokana na masharti kwa upinzani wa kisiasa.  
Zaidi ya hayo, sheria ya uchaguzi inaeleza kuwa wabunge wanaomaliza 
muda wao kupewa dola elfu 17 (shilingi milioni 20) kama “kiinua mgongo”, 
ambacho walio madarakani wanakitumia katika kampeni kuwezesha 
kuchaguliwa kwao tena.  AZISE kadhaa na vyama vya upinzani vimeikosoa 
sheria hii kwa kusema kuwa inafanya iwe vigumu sana kwa wanaotamani 
kugombea ubunge kutoka katika vyama vya upinzani kuingia katika 
ushindani unaofaa na wa haki. 
 
Sheria inawataka wanawake kuchukua angalau asilimia 30 ya viti bungeni.  
Wanawake wanateuliwa na vyama vyao vya siasa kuchukua nafasi katika viti 
maalumu 75.  Hadi  kufikia mwishoni mwa mwaka kulikuwa na wanawake 
91 katika viti 320 vya bunge.  Wanawake walikuwa na viti 18 katika viti 81 
vya Baraza la Wawakilishi Zanzibar na walishika nafasi 4 katika baraza la 
Mawaziri la Serikali ya Zanzibar.  Katika mwaka huo mwanamke mmoja 
alifanya kazi kama jaji wa Mahakama ya Rufaa ya Tanzania. 
 

Rushwa na Uwazi wa Serikalini 
 
Pamoja na mabadiliko makubwa katika muongo uliopita, rushwa imebakia 
kuwa tatizo lililoenea kote katika serikali.  Palikuwa na uelewa mkubwa wa 
rushwa katika maeneo ya utendaji na utungaji sheria.  
  
Kulikuwa na uwajibikaji mdogo sana katika vyombo vingi vya serikali.  
Wizara ya Fedha ilikadiria kuwa asilimia 20 ya bajeti ya serikali katika kila 
mwaka wa fedha inapotea katika rushwa, ikiwa ni pamoja na wizi, 
udanganyifu na shughuli za biashara za ununuzi hewa.  Kwa mujibu wa 
ripoti kuu ya mwaka ya mkaguzi mdhibiti mkuu wa hesabu, Wizara ya Afya 
haikuweza kutoa maelezo ya zaidi ya nusu ya bajeti yake mwaka 2004.  
Transparency International iliripoti katika Jedwali lake la utambuzi wa 

Rushwa kuwa raia waliielewa kidogo sana rushwa kuliko mwaka 2004 lakini 
waliichukulia rushwa kuwa ni tatizo “kubwa sana”. 
 
Rushwa ilikuwa imeenea sana hasa wakati wa kipindi cha kampeni za 
uchaguzi.  Waangalizi wa haki za binadamu, wapinzani wa kisiasa, na 
wataalamu wa sheria waliendelea kuishutumu CCM kwa kujihusisha na 
rushwa wakati wa uchaguzi.  Vikundi hivyo vilielekeza shutuma zao kwa 
CCM kutumia masharti ya sheria ya uchaguzi ambayo yanawaruhusu 
wagombea kuonyesha ukarimu, kutoa zawadi na fadhila zinazojulikana 
kama takrima – kwa wapiga kura wakati wa kampeni.  Sheria haielezi 
mipaka kuhusu aina, kiwango au muda wa ukarimu ambao unaweza 
kutolewa; ambapo wakosoaji wanasema vinatoa mwanya mkubwa wa 
rushwa, hasa kwa sababu CCM inapata ruzuku kubwa ya serikali chini ya 
sheria kuliko vyama vingine.  Katika mjadala wa mwaka huo kuhusu maadili 
ya takrima, baadhi ya viongozi wa kisiasa walisema sheria inayoruhusu 
takrima inakuza utamaduni wa Mwafrika wa kuwa wakarimu na 
kuhamasisha ushiriki wa raia katika mchakato wa uchaguzi; hata hivyo, 
waangalizi wengi walionyesha wasiwasi wao kwamba utoaji wa takrima 
ulikipa chama tawala ushawishi usiostahili. 
 
Wakati wa Kampeni za uchaguzi, kulikuwa na taarifa kuwa wagombea 
walisambaza fedha, simu za mkononi na zawadi nyingine kwa wapiga kura.  
Baadhi ya raia waliishutumu Taasisi ya Kuzuia Rushwa (TAKURU), chombo 
cha serikali cha kupambana na rushwa, kwa kushindwa kupambana na 
vitendo vya rushwa.  Katibu Mkuu wa CCM, Philip Mangula aliikosoa PCB 
kwa kushindwa kudhibiti rushwa katika mchakato wa uchaguzi na kusema 
neno “takrima” limekuwa neno la staha kwa rushwa. 
 
Serikali iliendelea kutumia mashirikayenye utaalamu kupambana na rushwa 
katika mwaka huo.  Kitengo cha Uratibu wa Utawala Bora kinawajibika na 
utekelezaji wa sheria ya kupambana na rushwa, kuratibu jitihada za 
kupambana na rushwa na kukusanya taarifa kutoka katika wizara zote kwa 
ajili ya kuzichapisha kwenye ripoti za robo mwaka; hata hivyo, kitengo hiki 
cha watu watatu kiliendelea kuwa na uhaba mkubwa wa rasilimali. 
 
TAKURU inawajibika kuchunguza kesi za rushwa Tanzania bar na 
kuzipeleka mahakamani kwa ajili ya mashtaka.  TAKURU haifanyi kazi 
Zanzibar, haitambuliwi kisheria na iko chini ya mamlaka ya ofisi ya Rais.  
Vipengele hivi vinazuia uwezo wake wa kupingana na shinikizo la kisiasa na 
kuendesha mashtaka ya kesi za rushwa za kiwango cha juu.  Mkurugenzi 
Mkuu wa TAKURU anafanya kazi kwa ridhaa ya rais na hana dhamana ya 
muda wa kukaa madarakani.  Katika mwaka huo TAKURU iliendelea 
kupeleka kesi kwa Mkurugenzi wa makosa ya jinai; hata hivyo, uendeshaji 

wa mashtaka ya kesi za rushwa ulibakia kuwa mdogo na usio na ufanisi.  
Kwa kawaida TAKURU ilihitaji miaka miwili kuchunguza kesi ya rushwa.  
Kama TAKURU itapeleka kesi, Mkurugenzi wa Makosa ya Jinai atahitaji 
miaka miwili zaidi ili kupitia ustahili wa kesi na kuamua kufungua mashtaka 
au la.  Ni kiasi cha asilimia 5 tu ya kesi za rushwa zilizoripotiwa katika ofisi 
za TAKURU mikoani katika miaka mitano iliyopita ndiyo zimesikilizwa na 
mahakama.  Wanaharakati wa kupambana na rushwa waliikosoa serikali 
kwa kutoipa TAKURU uwezo wa kufuatilia utekelezaji wa mapendekezo 
ambayo TAKURU iliyatoa kwa taasisi mbalimbali. 
 
Kati ya mwaka 1995 na Juni 2004, TAKURU ilipokea ripoti 10,319 za rushwa 
na kuchunguza 9,507.  Kati ya kesi zilizochunguzwa, 357 zilifunguliwa 
mashtaka na kusababisha 48 kuonekana na hatia.  Kwa mujibu wa TAKURU 
malalamiko mengi yanayohusiana n rushwa yanahusisha uchimbaji madini, 
masuala ya ardhi (hususan udanganyiufu wa hati miliki), nishati na 
uwekezaji.  Kwa mujibu wa AZISE za kupambana na rushwa, tuhuma za 
rushwa zilizo nyingi zilihusisha Mamlaka ya Mapato Tnazania, viongozi wa 
serikali za mitaa, mamlaka za utoaji leseni, wafanyakazi wa hospitalini na 
vyombo vya habari. 
 
Serikali iliendeleza jitihada zake za kudhibiti rushwa.  Katika mwaka huo 
serikali ilichunguza na kufungulia mashtaka kesi kadhaa za rushwa; hata 
hivyo, hakuna viongozi wa juu wa serikali walioshtakiwa  kwa makosa ya 
rushwa katika mwaka huo.  Mahakimu kadhaa wa mahakama ya mwanzo 
pia walikamatwa kwa rushwa na hadi mwishoni mwa mwaka kesi zilikuwa 
bado hazijaamuliwa. Mwaka 2004 serikali ilipandisha mishahara ya 
watumishi wa umma ili kupunguza vishawishi vya kupokea rushwa na ilitoa 
wastani wa wapelelezi wapya 100 kujiunga na TAKURU kila mwaka. 
 
Hapakuwa na taarifa za ziada kuhusu kesi dhidi ya hakimu wa wilaya ya 
Mbulu aliyekamatwa kwa makosa ya rushwa mwezi Julai 2004, au kesi dhidi 
ya watumishi wawili wa Ofisi ya Makosa ya Uhalifu Iringa waliokamatwa 
kwa makosa ya rushwa mwezi Novemba 2004. 
 
Kesi ya kiongozi wa juu wa Tume ya pamoja ya Kumshauri Rais ya Zanzibar 
aliyetuhumiwa kwa ubadhilifu wa fedha za wahisani mwaka 2004 ilikuwa 
haijaamuliwa hadi mwishoni mwa mwaka. 
 
Baraza la Wawakilishi Zanzibar lilikataa ombi la Sekretarieti ya Maadili ya 
viongozi ya serikali ya Muungano la kufungua ofisi visiwani kwa sababu 
ilikuwa katika hatua ya kuanzisha sekretarieti yake yenyewe.  Ofisi ya Tume 
ya Haki za Binadamu na Utawala Bora ilikuwepo visiwani, lakini kufikia 

mwishoni mwa mwaka ilikuwa haijapata kibali kutoka serikali ya Zanzibar 
cha kuchunguza kesi za rushwa. 
 

Katika mwaka huo serikali ilibadilisha katiba ili kurahisisha upatikanaji wa 
taarifa; ingawaje mabadiliko hayakutaja wazi taarifa zinazomilikiwa na serikali.  
Kiutendaji, upatikanaji wa taarifa za serikali kwa raia umebakia kuwa mdogo 
sana.  Viongozi wa serikali walikadiria kuwa asilimia 90 ya nyaraka zote za 
serikali ziliainishwa ikiwa ni pamoja na fomu za uongozi.  Kwa mujibu wa 
upatikanaji wa taarifa uliopendekezwa, Usalama wa Taifa, Huduma za 
Utangazaji, Magazeti, Magereza na vitendo vya polisi vilizuia wanachi kupata 
taarifa za serikali (tazama sehemu ya  2.a.).  Hapakuwa na utaratibu wa kukata 
rufaa ya kukataliwa, na raia wengi waliendelea kuomba mabadiliko ya sheria 
hizi. 

 
Kisheria watu wanaoshika madaraka fulani ya umma wanapaswa kutaja rasmi 
mali zao kwa Sekretarieti ya Maadili ya Viongozi, lakini fomu za kutaja mali 
hazikuonyeshwa kwa umma, na ilikuwa vigumu kwa wananchi au waandishi 
wa habari kuweza kupata taarifa hizo.  Watu waliotaka kupata fomu hizo 
walitakiwa kulipa ada ya dola za Marekani  3 (shilingi elufu tatu) na kuonyesha 
uthibitisho wa maandishi ya maombi.  Baadhi ya fomu walizutumia kwa 
kushirikiana na TAKURU katika mwaka huo. 

 
Bunge liliendelea kutumia Mfumo wa Mtandao wa Habari wa Bunge (POLIS) 
kuongeza upatikanaji wa taarifa za serikali.  POLIS ulikusudia kuifanya siasa na 
utungaji sera kueleweka zaidi na kupatikana kwa wananchi. Hadi kufikia 
mwishoni mwa mwaka upatikanaji wa POLIS ulikuwa mdogo, kwa kuwa ni 
kiasi cha watu 300 elfu tu kati ya watu milioni 37 nchini ambao walipata 
huduma ya intaneti. 

 
 

Sehemu ya 4: Mtazamo wa Serikali kuhusiana na Uchuguzi wa Kimataifa  
na Usio wa Serikali wa Tuhuma za Ukiukaji wa Haki za 
Binadamu. 

 
Vikundi vya aina mbalimbali vya ndani na vya kimataifa vya haki za binadamu 
kwa kawaida viliendesha shughuli zao bila ya kuzuiwa na serikali, vilichuguza 
na kuchapisha matokeo yao kuhusu matukio ya haki za binadamu.  Kwa jumla 
viongozi wa serikali walionyesha ushirikiano na kujibu maoni ya AZISE; hata 
hivyo, mamlaka ya serikali ya mchakato wa usajili yamekuwa yakitumiwa 
kuzuia shughuli za AZISE.  Mashirika mengi ya haki za binadamu yaliripoti 
kuwa serikali haikujibu au ilichukua muda kujibu maombi ya kupata taarifa.  
Serikali ya Zanzibar iliripotiwa kueleza kuwa kuwepo kwa shughuli za AZISE 
kulielekea kupingana na serikali.  Zaidi ya hayo kulikuwa na ripoti kuwa 

wabunge wengi hawakuwa na imani na  AZISE na kuamini zilikuwepo  kwa ajili 
ya kupata pesa. 
 
AZISE za haki za binadamu zilizo hai za nchini zilijumuisha Kituo cha Ukuzaji 
wa Haki za Binadamu, LHRC, Chama cha Waandishi wa Habari wanawake 
Tanzania (TAMWA), na Chama cha Wanasheria wanawake Tanzania.  Pia 
kulikuwa na AZISE nyingi ndogondogo za ndani za haki za binadamu zilizo nje 
ya Dar es salaam.  Kituo cha Huduma za Kisheria cha Zanzibar kilikuwa ni moja 
ya mashirika machache ya haki za binadamu yaliyo hai Zanzibar.  Mashirika 
yote haya yalikuwa hayategemei serikali. 
 
Wawakilishi wa serikali walikutana na AZISE za haki za binadamu za nchini na 
kushiriki katika semina za mafunzo kuhusu masomo yaliyojumuisha sheria ya 
kimataifa ya misaada ya kibinadamu, ukeketaji wa wanawake, ajira ya watoto, 
usafirishaji wa watu na haki za wanawake. 
 
Sheria ya Asasi zisizo za Serikali (AZISE) ya 2002, ambayo haiutumiki Zanzibar, 
inazitaka AZISE zote kujisajili katika  Kitengo cha Uratibu wa AZISE 
kilichoteuliwa na serikali chini ya Ofisi ya Makamu wa Rais ( tazama sehemu  ya 
2.b.)  Kabla ya hatua hiyo kutekelezwa, AZISE  zilitarajia kwamba itatumika 
kuzuia shughuli zao, na kwamba serikali ingeweza kutumia kukataa usajili 
kama kinga ya kisiasa.  Hata hivyo, tangu utekelezaji wa sheria hiyo, AZISE 
nyingi zimesema zinaiona sheria kuwa ina manufaa.  Kuanzia Februari hadi 
Desemba, zaidi ya AZISE 500 (baadhi mpya na baadhi zilikuwepo) zilisajiliwa na 
Kitengo cha Uratibu wa AZISE. 
 
Serikali ya Zanzibar haijajibu maombi ya usajili yaliyoombwa na African Human 
Rights na Justice Protections Network, ambayo hayajashughulikiwa tangu 1994. 
 
Tarehe 8 Septemba, Wizara ya Elimu na Utamaduni ililifungia shirika la Haki 
Elimu, Asasi isiyo ya serikali ya nchini kutochapisha makala mbalimbali au 
utafiti katika shule na kuwaagiza wakaguzi wa shule kuchukua hatua kali dhidi 
ya shule yoyote au chuo ambacho hakingefuata maagizo hayo.  Serikali ilidai 
kuwa asasi hiyo inashusha hadhi ya mfumo wa elimu na kushindwa kufuata 
maelekezo ya wizara.  AZISE nyingine ziliiomba serikali kuondoa kizuizi hicho 
zikiikumbusha serikali azma yake iliyoitoa ya uwazi na uwajibikaji katika sekta 
ya elimu. 
 
Sheria ya Kuzuia Ugaidi, ambayo inaweka vizuizi vikali kwa AZISE 
zinazoshukiwa kuwa zinajihusisha na ugaidi, ilikuwa katika mchakato wa 
kutekelezwa mwishoni mwa mwaka; hata hivyo, Waislamu wanaamini kuwa 
inazilenga bila haki AZISE zao zinazojihusisha na dini. 

Kulikuwa na ripoti chache kwamba wafanyakazi wa Asasi isiyo ya serikali ya 
haki za binadamu walikuwa waathirika na uhalifu, lakini mashambulizi 
hayakuwa matokeo ya wao kufanya kazi na AZISE.  Serikali ilichukua hatua za 
kuchunguza mambo haya. 
 
Hapakuwa na ufafanuzi wowote wa mauaji ya mfanyakazi wa AZISE wilayani 
Ngara yaliyofanywa Mei 2004 na washambuliaji wasiojulikana wenye silaha.  
Katika mwaka huo waandishi walianza mchakato wa kusajili Klabu ya 
Waandishi wa Habari ya Haki za Binadamu ambayo iliundwa mwaka 2004 
kama AISE na kubadili jina kuwa “Human Rights Action Media”.  Kikundi 
kilikutana mara nyingi katika mwaka kufanya utafiti, kufuatilia, kuchunguza na 
kuripoti kuhusu matatizo husika ya haki za binadamu.  Hadi mwishoni mwa 
mwaka kikundi kilikuwa katika hatua za mwisho za kujisajili kama Asasi Isiyo 
ya Serikali. 
 
Uhusiano kati ya serikali na Shirika la Umoja wa Mataifa la kuhudumia 
Wakimbizi (UNHCR), ambao unadumisha uwepo mkubwa wa uendeshaji wa 
makambi 13 ya wakimbizi nchini, umekuwa ukitiliwa mkazo mara chache katika 
mwaka huo (tazama sehemu 2.d.). 
 
Tume ya Haki za Binadamu na Utawala Bora ilifanya kazi kwa ushirikiano na 
serikali; hata hivyo, tume haikuwa na fedha za kutosha, ilikuwa na wafanyakazi 
wachache na kulemewa na kazi ya wingi wa kesi za malalamiko ambayo 
hazijatatuliwa.  Tume ilifanya uchunguzi katika ukiukaji wa haki za binadamu 
unaofanywa na serikali, makampuni na watu binafsi.  Pia tume imepewa 
mamlaka ya kuwa kama mlalamikaji katika mashtaka; hata hivyo, haina 
madaraka ya mahakama.  Zaidi ya hapo haina mamlaka ya kisheria katika 
mambo yanayongoja uamuzi mahakamani au katika mahakama nyingine (tume 
inaweza kupendekeza marekebisho lakini mahakama inapaswa kuyatolea 
uamuzi), mgogoro wowote ambao unamhusisha rais wa nchi au rais wa 
Zanzibar, au uhusiano kati ya serikali na nchi ya kigeni au shirika la kimataifa.  
Tume haina mamlaka ya kisheria huko Zanzibar lakini inayo ofisi huko. 
 
Serikali iliendelea kuwa mwenyeji wa Mahakama Maalumu ya Kimataifa ya 
Makosa ya Kivita Rwanda (ICTR) ilioko Arusha, na serikali ilitoa msaada na 
kushirikiana na ICTR. 
 
 
Sehemu ya 5:  Ubaguzi, Unyanyasaji wa Jamii na Biashar ya Watu. 
 
Sheria inakataza ubaguzi unaozingatia utaifa, ukabila, ufuasi wa siasa, rangi au 
dini; hata hivyo, serikali si wakati wote inatekeleza ipasavyo makatazo hayo.  
Ubaguzi unaozingatia jinsi, umri au ulemavu haukuwa ukikatazwa bayana na 

sheria, lakini ulipingwa hadharani katika kauli za viongozi na katika sera za 
serikali.  Ubaguzi dhidi ya wanawake, wakimbizi, watu walio wachache na watu 
wenye VVU/UKIMWI uliendelea; na migogoro ya kikabila katika jamii 
iliendelea kuwa tatizo. 
 
Wanawake 
 
Ukatili wa majumbani dhidi ya wanawake kulizidi kuenea.  Sheria haikatazi 
bayana kumpiga mke.  Utamaduni, familia na mashinikizo ya kijamii 
vinawazuia wanawake wengi kutoa taarifa ya unyanyaswaji kwa mamlaka 
husika, na hatua zilichukuliwa mara chache sana dhidi ya wakosaji 
wanaowanyanyasa wanawake kimwili.  Mara nyingi polisi wamekuwa na 
upendeleo katika kufuatilia kesi za ukatili wa majumbani.  Hapakuwa na taarifa 
kuhusu idadi ya wanyanyasaji wa majumbani walioshtakiwa au kutiwa hatiani. 
 
Mila na desturi ambazo zinawakandamiza wake zimebakia kuwa na nguvu 
katika maeneo yote, ya mjini na vijijini, na mahakimu wenyeji mara nyingi 
walitetea vitendo hivyo.  Kupiga wanawake kilikuwa ni kitendo 
kinachokubalika na kinatokea katika ngazi zote za jamii.  Baadhi ya wanawake 
waliadhibiwa na waume zao kwa kutozaa watoto.  TAMWA ilikadiria kuwa 
kiasi cha asilimia 50 ya wanawake walipigwa na waume zao.  Mahakama 
zinautambua ukatili wa majumbani kama sababu za kudai/kutoa talaka, na 
wanawake wanaotafuta ushauri katika vituo vya msaada wa kisheria bara, 
wengi wao wanataja unyanyasaji wa majumbani kama sababu ya wao kudai 
talaka.  Kwa jumla wanawake walivumilia unyanyasaji majumbani kwa muda 
mrefu kabla ya kuomba talaka. 
 
Sheria inataja kifungo cha maisha kwa watu wanaotiwa hatiani kwa kubaka; 
hata hivyo, ubakaji umeendelea kuwa tatizo kubwa.  Watu kadhaa walishitakiwa 
na kutiwa hatiani kwa kubaka na kupiga kwa mujibu wa sheria katika mwaka 
huo.  Ukatili unaozingatia jinsi na jinsia umeendelea kuwa tatizo katika 
makambi ya wakimbizi (tazama sehemu 2.d.). 
 
Hapakuwa na taarifa za kutosha kuhusu kuenea kwa ubakaji.  Kiongozi mmoja 
alikadiria mwaka 2003 kuwa kesi zilizo nyingi za ubakaji hazikuripotiwa, na 
asilimia 5 tu ya kesi za ubakaji zilizokuwepo zilipelekwa mahakamani.  Kwa 
mujibu wa jaji wa Mahakama kuu ya Zanzibar, mara nyingi mahakama 
zinakataa kesi kutokana na kukosa ushahidi.  Baadhi ya polisi waliripotiwa 
kuwashauri waathirika wa kubakwa kunawa kabla ya kwenda hospitalini kwa 
ajili ya uchunguzi, kitu ambacho kilichangia kupoteza ushahidi muhimu.  Katika 
mwaka huo, kisiwa cha Unguja kilikuwa na hospitali moja ambayo ilifanya 
uchunguzi baada ya kubakwa.  Hospitali hii ilikuwa ni ya binafsi na sheria 
inatamka kuwa uchunguzi baada ya kubakwa ufanyike katika hospitali za 

serikali.  Zaidi ya hayo, kwa kuwa waathirika wa kubakwa wanapaswa  
wasubiri siku kama sita kwa ajili ya uchunguzi, sehemu kubwa ya ushahidi 
muhimu ilipotea.  Hospitali pekee ya serikali kisiwani Pemba iliendelea kufanya 
uchunguzi baada ya kubakwa mara moja kwa wiki tu.  Ubakaji na unyanyasaji 
wa kijinsia wa wasichana na wanawake walemavu uliripotiwa kuenea katika 
mwaka huo. 
 
Kwa kiasi fulani sheria imeufanya ukeketaji wa wanawake kuwa kosa la jinai 
kwa kuzuia ufanyikaji wake kwa mwanamke yeyote mwenye umri chini ya 
miaka 18; hata hivyo, utekelezaji wake uliendelea kuwa wa kizembe.  Mwanzoni 
mwa mwaka ilikadiriwa kuwa asilimia 18 ya idadi ya wanawake nchini, kiasi 
cha wanawake milioni 4, walifanyiwa ukeketaji.  Data kutoka kwa wanaharakati 
wanaopinga ukeketaji zinaonyesha kuwa usambaaji wa mwenendo huo ulikuwa 
unapungua, lakini pia zinaonyesha kuwa wastani wa umri wa waathirika 
umepungua hadi chini ya miaka 10, pamoja na watoto wanaozaliwa 
waliripotiwa kufanyiwa ukeketaji.  Katika mkoa wa Singida, mara nyingi 
ukeketaji wa wanawake ulifanywa kwa watoto wachanga ambao walikuwa 
wagonjwa wa malaria au magonjwa mengine ili kwamba matokeo ya athari 
zozote yanayotokana na ukeketaji yasilete mashaka miongoni mwa majirani na 
ndugu.  Ukeketaji ulifanywa na karibu makabila 20 kati ya 130  nchini na 
ulisambaa sana katika mikoa 11 ya bara, ikiwemo Arusha, Singida, Kilimanjaro, 
Morogoro na Dar es salaam.  Katika maeneo mengine ya nchi, ukeketaji ulikuwa 
unafanywa na pungufu ya asilimi 5 ya watu.  Aina maarufu za ukeketaji 
zilikuwa ni ukataji wa kisimi na sehemu za ndani za uke zilizojikunja; hata 
hivyo, ushonaji wa kuziba sehemu ya uke, ukeketaji ulio mbaya zaidi, pia 
ulifanywa hasa nyanda za juu na kanda ya kati. 
 
Adhabu ya kuwafanyia ukeketaji wanawake chini ya miaka 18 ni kifungo cha 
kuanzia miaka 5 hadi 15, au faini isiyozidi  dola za Marekani  277 (shilingi 300 
elfu) au vyote.  Sheria haikuweka kima cha chini cha faini na haitoi ulinzi wa 
kisheria kwa wanawake wenye miaka 18 au zaidi.  Kwa sehemu kubwa sheria 
ilionekana kuwalenga wazazi au ndugu wa waathirika; haikuonekana 
kuwalenga wanaoshabikia ukeketaji, au mangariba waliokodishwa kufanya 
ukeketaji. 
 
Kulikuwa na ripoti ya kukamatwa na kushtakiwa kwa watu angalau wawili 
waliohusika na ukeketaji katika mwaka huo, na hadi mwishoni mwa mwaka kesi 
hizo zilikuwa hazijaamuliwa.  Utekelezaji wa sheria ya kupambana na ukeketaji 
ulikuwa mgumu kwa sababu maofisa wengi wa polisi na jamii nyingi zilikuwa 
haziifahamu sheria; polisi hawakuwa na rasilimali za kutosha kuwalinda 
waathirika; na mara nyingi waathirika hawakutaka kutoa ushahidi dhidi ya 
wanafamilia na majirani ambao waliwalazimisha kukeketwa.  Baadhi ya 
mashahidi waliogopa kisasi kutoka kwa wanaounga mkono ukeketaji. 

Rushwa nayo pia imefanya utekelezaji wa sheria ya kupambana na ukeketaji 
uwe mgumu.  Baadhi ya wanavijiji waliripotiwa kuwa wamewapa viongozi wa 
eneo lao fedha kiasi cha dola za Marekani 277 (shilingi 300 elfu) ili kuruhusiwa 
kuwafanyia mabinti zao tohara bila ya kuogopa kukamatwa au kushtakiwa.  
Katika kisingizio cha kukosa ushahidi, mara nyingi pamoja na kukosa ushahidi 
madhubuti kutoka kwa waathirika na hata kukiri kutoka kwa wazazi wao au 
walezi au kwa mashabiki wa ukeketaji. 
 
Serikali iliendelea kutekeleza Mpango wa Utekelezaji wa Taifa wa Kutokomeza 
Ukeketaji wa Wanawake, mkakati wa miaka mitano wa kutokomeza mwenendo 
huo kwa kuwahusisha madaktari, viongozi wa jamii, wanaume na wanawake.  
Hata hivyo, wanaharakati wa kupambana na ukeketaji waliendelea kuikosoa 
serikali kuu kwa kushindwa kuwawajibisha baadhi ya wabunge na viongozi wa 
serikali za mitaa kwa kushindwa kutekeleza sheria ya kupambana na ukeketaji. 
 
Katika mwaka huo serikali na AZISE zilipiga hatua katika kupunguza shughuli 
ya ukeketaji.  Mwezi Septemba na Oktoba, waganga wawili wa kienyeji, ikiwa ni 
pamoj na mmoja aliyekataza ukeketaji katika kabila lake, walisema wataacha 
kufanya ukeketaji na kupinga kitendo hicho.  Pia walijadili vyanzo mbadala  vya 
mapato.  Katika mwaka huo, Mtandao wa Kupambana na Ukeketaji wa 
Wanawake (AFNET) na Muungano wa AZISE zinazopambana na Ukeketaji 
walijihusisha na shughuli za kujenga utambuzi na kufanya utafiti kuhusu 
ukeketaji.  Katika mwaka huo vikundi vinavyopambana na ukeketaji viliendelea 
kuwaelewesha mangariba madhara yanayotokana na ukeketaji na kuwapa 
mafunzo ya kazi nyingine. 
 
Kupunguza shughuli za ukeketaji kuliendelea kuwa na ugumu kwa sababu 
baadhi ya viongozi wa serikali katika mikoa wanasaidiwa au kunufaika na 
shughuli hiyo, au wanaogopa kupingana nao kwa sababu ya kutambua matokeo 
ya kisiasa ya kupinga ukeketaji na nguvu ya viongozi wa jadi ambao waliunga 
mkono ukeketaji.  Baadhi ya jamii ambazo zilifahamu sheria inayozuia ukeketaji 
ziliiona kama kitisho kisicho cha haki kwa mila za utamaduni.  Ukosefu wa 
taarifa za kitabibu kuhusu madhara na athari za kiafya za muda mrefu za 
ukeketaji bado ni tatizo.  Jamii nyingi ziliamini kuwa ukeketaji uliongeza uzazi, 
kupunguza hamu ya kufanya ngono inayosababisha umalaya, na ulipunguza 
vifo vya watoto.  Akina baba wengi waliamini kuwa wanaweza kupata “mahari” 
kubwa kwa mabinti zao ambao wamefanyiwa ukeketaji.  Zaidi ya hayo, 
mashabiki wa ukeketaji na mangariba wanategemea shughuli hiyo katika kupata 
kipato.  Kwa kawaida malipo taslimu yanatofautiana kati ya dola za Marekani  1 
(shilingi elfu 1) na dola za Marekani 5 (shilingi elfu 5), ambacho kilikuwa ni 
kiwango kikubwa kwa kuwa pato ghafi la taifa kwa mwaka lilikuwa dola za 

Marekani 330; malipo yasiyohusisha fedha taslimu yanahusisha mbuzi mmoja 
kwa kila tohara inayofanywa. 
 
Sheria inakataza ukahaba; hata hivyo, ukahaba, ikiwa ni pamoj na ukahaba wa 
watoto umeendelea kuwepo.  Wanawake na wasichana maskini wavijijini 
waliohamia mijini walikuwa katika hatari kubwa.  Katika mwaka huo kulikuwa 
na taarifa kuwa wanawake wakimbizi wanajihusisha katika ukahaba. 
 
Sheria inakataza unyanyasaji wa kijinsia dhidi ya wanawake mahali pa kazi. 
Wakati mwingine wanaume wlaiwanyanyasa wanawake wanaotafuta elimu ya 
juu, na kwa kiasi kikubwa wahusika walipuuzia zoezi hilo.  Kiwango cha tatizo 
kilikuwa hakifahamiki. 
 
Sheria inaeleza kuwa na usawa kwa wanawake; hata hivyo, sheria za urithi, 
ndoa na ardhi kwa kawaida hazitetei kikamilifu usawa, na katika utekelezaji, 
mara nyingi haki za wanawake hazikuheshimiwa.  Wizara ya Maendeleo ya 
Jamii, wanawake na watoto na Wizara ya Sheria ziliwajibika kulinda haki za 
kisheria za wanawake.  Kwa jumla wanawake hawakuzuiwa kutafuta kazi mbali 
na nyumbani; hata hivyo, katika sekta ya umma ambayo inaajiri asilimia 80 ya 
watumishi wanaolipwa mshahara, baadhi ya sheria zinawazuia wanawake 
kupata baadhi ya kazi au saa za ajira (tazama sehemu 6.e)  Wakati ambapo 
maendeleo katika haki za wanawake yalionekana kwa urahisi zaidi mijini, sheria 
kali za kimila bado zinagawa kazi kwa kuangalia jinsia na kuwaweka wanawake 
katika nafasi ya chini.  Ubaguzi dhidi ya wanawake ulikuwa mkubwa zaidi 
vijijini ambapo wanawake waliwekwa katika kilimo na kulea watoto na ni kama 
hawakuwa na fursa ya kufanya kazi ya ajira. 
 
Wanaharakati wa kijamii waliripotiwa kuenea ubaguzi dhidi ya wanawake 
katika masuala ya urithi.  Sheria ya Ardhi na Sheria ya Ardhi ya vijiji inataja 
kuwa watu binafsi, bila ya kujali jinsia, wana haki ya kutumia, kuhamisha na 
kumiliki ardhi.  Haki ya kumiliki inaweza kupatikana kwa kuhamisha au 
kuomba kununua na inatoa msingi kwa hatu za mahakama kama mali 
itachukuliwa.  Mahakama za ardhi zinazosikiliza kesi hizi zilianzishwa mpaka 
kufikia mwishoni mwa mwaka.  Sheria ilitambua haki za wanawake kumiliki 
kwa pamoja; hata hivyo, sheria hii haikutekelezwa kwa vitendo, na wanawake 
walioolewa ambao kuoana kwao hakujahalalishwa katika sheria za kimila, 
kihindu, kiislamu, kikristo au za kiserikali walipata matatizo hasa walipopewa 
talala au waume zao kufa. 
 
Mwezi Julai, Zawadiel Mchome, Katibu tawala wa Mkoa wa Singida, alisema 
kwamba kuwanyang’anya wajane mali walizoachiwa na waume zao limekuwa 
ni jambo la kawaida mkoani humo. 

Sheria za uhamiaji za nchi zina ubaguzi dhidi ya wanawake kwa kuwaadhibu 
wanawake wanaoolewa na wageni.  Endapo mwanamke mtanzania ataolewa na 
mwanaume mgeni, mwanaume huyo hastahili kuomba uraia au kibali cha 
ukaazi.  Kwa kuwa serikali haitambui uraia wa namna mbili, mwanamke wa 
kitanzania aliyeolewa na mgeni anaweza kupata matatizo ya kuishi kihalali 
nchini, na kiutendaji mwanamke anaweza kulazimishwa kuukana uraia wake 
wa Tanzania.  Hili liliendelea kuwa tatizo katika makambi ya wakimbizi kwa 
wanawake walioolewa na wanaume wa Kirundi. 
 
Wanawake huko Zanzibar na katiak sehemu nyingi za bara wanakumbana na 
vikwazo vya ubaguzi katika urithi na umiliki wa ardhi na mali nyingine kwa 
sababu ya ridhaa iliyotoelwa na srikali na mahakama kwa sheria ya kimila na 
kiislamu (tazama sehemu 1.e.).   Kwa mfano, sheria za makabila ya mikoa zilizo 
nyingi ambazo zinaunda sheria ya kimila ya nchi zinakataza kabisa wajane 
kurithi ardhi kutoka kwa waume zao waliofariki, hata kama ardhi ni ya wana 
ndoa, na pia wanawatoa wajane warithiwe na waume kutoka katika familia za 
waume zao.  Wakati masharti ya Sheria ya Ndoa yanataja urithi kiasi na haki za 
mali kwa wanawake wanaoishi bara, sheria haitumiki Zanzibar.  Kwa 
kuongezea, matumizi ya sheria ya Kimila, Kiislamu au sheria iliyopitishwa na 
bunge yalitegemea mtindo wa maisha na kueleza azma ya mwanaume mkuu wa 
kaya.  Mahakama zimeruhusu madai ya ubaguzi wa kurithi, hasa maeneo ya 
vijijini. 
 
Chini ya sheria ya Zanzibar, wanawake wasioolewa wenye umrichini ya miaka 
21 wanaopata ujauzito walifungwa miaka miwili (tazama sehemu 1.f). 
 
AZISE kadhaa ziliandaa warsha na semina, na baadhi zinaendesha vituo vya 
msaada wa kisheria, zikishughulikia sehemu kubwa ya masuala ya haki za 
wanawake. 
 
Watoto 
 
Wajibu wa serikali katika haki za motto na ustawi ulithibitishwa n aongezeko la 
fedha za programu mbalimbali za ustawi wa watoto katika mwaka huo.  Serikali 
ilifanya jitihada zinazosaidia kushughulikia ustawi wa watoto,  ikiwa ni pamoja 
na kufanya kazi kwa karibu na Mfuko wa Watoto wa Umoja wa Mataifa 
(UNICEF) na mashirika mengine ya kimataifa na ya humu nchini kuboresha 
maisha ya watoto waliotekelezwa na yatima wanaokadiriwa kufikia milioni 
mbili nchini. 
 
Sheria inataja miaka 7 ya elimu ya lazima hadi miaka 15.  Elimu ya msingi 
ilikuwa ya lazima, bure na ni kwa wote bara na Zanzibar; hata hivyo, kulikuwa 
na idadi ndogo ya shule, walimu, vitabu na vifaa vingine vya elimu ili kukidhi 

mahitaji.  Mwaka 2004 ada ilikuwa inatozwa kwa uandikishaji kupita kidato cha 
pili; awa na mwaka wa pili wa kidato cha sita; matokeo yake baadhi ya watoto 
walinyimwa elimu.  Katika mwaka huo serikali ilipunguza ada ya shule hadi 
nusu na kutoa ruzuku kukamilisha ada iliyobakia kupitia programu ya 
maendeleo ya shule ya sekondari.  Katika matukio kadhaa wazazi ilibidi walipie 
vitabu na sare za shule, na baadhi ya watoto walishindwa kwenda shule kwa 
sababu walimu waliolipwa mishahara midogo walidai fedha ili kuwaandikisha, 
au kwa sababu walimu hawakuwepo. 
 
UNECEF ilieleza kuwa kiwango cha mahudhurio halisi shule ya msingi kilikuwa 
ni asilimia 47 kwa wavulana na asilimia 51 kwa wasichana. Katika mikoa 
michache kiwango cha uandikishaji shuleni kwa wasichana kwa jumla 
kilipungua kwa kila mwaka wa kusoma ulioongezeka; sehemu kubwa ni kwa 
sababu wasichana mara nyingi ilibidi wawatunze ndugu zao wadogo, kufanya 
kazi za nyumbani na kuoelewa katika umri mdogo, mara nyingi kwa amri ya 
wazazi.  Na asilimia 2 tu ya wavulana na asilimia 3 ya wasichana walihudhuria 
shule za sekondari.  Zoezi la kuwafukuza shule wasichana wajawazito 
liliendelea. 
 
Tarehe 11 Machi, Wizara ya Elimu ilizindua mfuko maalumu wa elimu.  
Madhumuni ya mfuko yalikuwa ni kuongeza upatikanaji wa elimu kwa watoto 
na kushughulikia tofauti ya jinsia miongoni mwa wanafunzi wa sekondari na 
ngazi ya elimu ya juu, pamoja na wasichana walio katika hali ngumu.  Katika 
mwaka huo fedha ziliwezesha uanzishaji wa idadi ya shule zinazomjali mtoto 
zenye vifaa bora, ukarabati wa miundombiu na utoaji wa chakula cha mchana 
kwa wanafunzi wa shule za msingi. 
 
Adhabu ya viboko shuleni ilikuwa tatizo 
 
Katika mwaka huo watoto wenye umri wa mpaka miaka mitano walipata 
huduma za afya katika hospitali za serikali. Programu ya serikali ilitoa matibabu 
ya ujauzito na huduma za kujifungua bure kwa wanawake wajawazito. 
Programu ilizuiwa na ukosefu wa vifaa.   AZISE zilisaidiana na serikali kutoa 
huduma nafuu za afya. 
 
Katika mwaka huo AZISE kadhaa, ikiwa ni pamoj na UNICEF na World Vision 
zilikuwa na programu za kuwaelimisha watoto kuhusu VVU/UKIMWI. 
 
Unyanyasaji wa watoto bado ni tatizo. Kulikuwa na watu wengi waliotiwa 
hatiani kwa unyanyasaji watoto  kingono katika mwaka huo.  Wengi wa watu 
waliotiwa hatiani walifungwa kifungo cha miaka 30. 

Ukeketaji ulifanyika kwa wasichana (tazama sehemu ya 5, wanawake) 
 
Chini ya sheria, kufanya ngono na mtoto aliye chini ya umri wa miaka 18 
kunachukuliwa kama ni kubaka bila ya kujali makubaliano; hata hivyo, sheria 
haikutekelezwa ipasavyo.  Katika ukinzani ulio wazi, sheria inatamka wasichana 
wadogo wa miaka 15 kuchukuliwa kama watu wazima kwa madhumuni ya 
kuolewa na kufanya ngono.  Ili kuolewa, mwanamke ambaye hajafikia umri 
halisi wa miaka 18 alitakiwa kupata ridhaa ya baba yake, mama au mlezi.  
Msichana yatima asiye na mlezi, ambaye alitaka kuolewa katika umri wa miaka 
15,16 au 17 hakuhitaji ruhusa.  Mahakama zilikuwa na uamuzi wa kuruhusu 
ndoa za pande mbili za waliokuwa na miaka 14 kama waliridhika kuwa 
kulikuwa na mazingira maalumu ambayo yalifanya ndoa iliyopendekezwa.  
Kwa kuongezea, sheria inaruhusu ndoa ya wasichana wa kiasia waafrika wenye 
miaka 12 ili mradi ndoa hiyo haitakamilishwa hadi atakapofikia umri wa miaka 
15. 
 
Katika mwaka huo serikali iliweka kanuni za Adhabu mbalimbali kwa watu 
eanaooa au kuwatia mimba wasichana wa shule katika Sheria ya Elimu, ambayo 
ilidhamiria kuzuia kitendo cha ndoa na mimba za utotoni miongoni mwa vijana.  
Ingawaje palikuwa na majaribio mengi ya kuendesha mashtaka ya kesi hizo, 
mara chache mahakama zilishindwa kuwatia hatiani watuhumiwa kutokana na 
kukosa ushahidi na wasichana na wazazi wao kusita kumshtaki mhusika wa 
mimba. 
 
Sheria inakataza ukabaha wa watoto na utumiwaji kingono na biashara watu 
ikiwa ni pamoja na watoto kuwa makosa ya jinai yalikuwa ni matatizo.  
Palikuwa na matukio ambapo watoto wajijihusisha na ukahaba kwa ajili ya 
kujikimu kiuchumi kwa uhusika na ufahamu wa wanafamilia (tazama sehemu 
ya 5, biashara ya watu). 
 
Tofauti na mwaka ulitangulia , hapakuwa na ripoti ya watoto kuanndaliwa 
kutumiwa kama askari watoto katika makambi ya wakimbizi nchini. 
 
Ajira ya watoto lilikuwa ni tatizo (tazama sehemu ya 6.d.). 
 
Katika mwaka huo magazeti yaliripoti matukio mengi ya uuaji wa watoto 
wadogo wa kike na wa kiume.  Serikali iliwashtaki wanawake wengi katika 
mwaka huo kwa kutupa watoto wachanga ikiwa ni pamoja na kina mama 
wawili ambao walihukumiwa kifungo cha miaka 26 gerezani. 
 
UNICEF ilikadiria kuwepo kwa watoto yatima milioni mbili, wengi wao ni 
yatima wa UKIMWI.  Palikuwa na idadi kubwa ya watoto wa mitaani Dar es 
salaam na Arusha.  Watoto wa mitaani hawapati huduma za afya na elimu kwa 

sababu hawana makazi maalumu na pia fedha za kununua dawa, sare za shule 
au vitabu.  Pia walikumbana na unyanyasaji wa kijinsia unaofanywa na watoto 
wa mitaani ambao ni wakubwa na watu wasio na makazi maalumu.  Katika 
makambi ya wakimbizi, kwa kawaida yatima walichukuliwa katika familia 
nyingine na wale ambao hawakuchukuliwa walibakia kuwa watu wenye 
mazingira magumu na kupata msaada na unasihi wa ziada. 
 
Biashara ya watu 
 
Sheria haikatazi aina zote za biashara, na palikuwa na ripoti kuwa wanawake na 
watoto walikuwa wakisafirishwa kutoka na kuingia ndani ya nchi kwa 
madhumuni ya kazi ya kulazimishwa na kutumiwa  kingono.  Sheria ya Makosa 
ya Kujamiiana inakataza biashara ya watu ndani ya nchi na kuvuka mipaka kwa 
ajili ya kutumiwa kingono; sheria inakataza kazi ya kulazimishwa, na Sheria ya 
Ajira na Mahusiano ya Kazi ya 2004 ambayo ilikuwa sheria katika mwaka huo--- 
inakataza kabisa watoto kufanyishwa kazi kwa lazima.  Biashara ya watu  
adhabu yake ilikuwa  kifungo cha miaka 10 hadi 20 au faini ya kati ya dola za 
Marekani 100 (shilingi 100 elfu) na dola za marekani 300 (shilingi 300 elfu).   
Sheria nyingine zingeweza kutumika kushtaki biashara ya watu, sheria hizo ni 
kama sheria za kazi dhidi ya ajira ya kulazimishwa na ya mapatano. 
 
Wizara ya Kazi, Maendeleo ya Vijana na Michezo; Wizara ya Maendeleo ya 
Jamii, Wanawake na Watoto; na polisi wanashirikiana katika jukumu la 
kupambana na biashara ya watu. 
 
Jitihada za serikali za kutekeleza sheria ya kupambana na biashara wa watu 
ziliendelea katika mwaka huo.  Kwa mujibu wa Wizara ya Mambo ya Ndani, 
matukio mawili ya usafirishaji wa watu kwa ajili ya biashara yaliripotiwa katika 
mwaka huo.  Kati ya kesi sita za biashara ya watu zilizoripotiwa kati ya mwaka 
2001 na Machi, kesi nne zilikuwa bado hazijasikilizwa mahakamani hadi 
mwishoni mwa mwaka.  Kesi mbili zilizobakia zilikuwa bado zinachunguzwa. 
 
Hapakuwa na ushahidi wa uhusishwaji wa taasisi katika usafirishaji wa watu 
uliofanywa na mashirika ya serikali; hata hivyo, palikuwa na riptoi za viongozi 
wa serikali au ndugu zao kujihusisha katika biashara hiyo.  Pia palikuwa na 
ripoti tofauti kuwa baadhi ya viongozi wa polisi walipokea rushwa ili kupuuzia 
utumiwaji kwa biashara ya ngono.  Katika mwaka huo  serikali haikuchukua 
hatua yoyote dhidi ya viongozi wa serikali waliojohusisha na usafirishaji wa 
watu. 
 
Waathirika walio wengi walikuwa wanasafirishwa ndani ya nchi; wavulana 
walikuwa wanasafirishwa kwa ajili ya kazi za kutumika mashambani, kwenye 
machimbo ya madini na katika sekta kubwa zisizo rami.  Wasichana kutoka 

vijijini walikuwa wanasafirishwa kwenda mijini kwa ajili ya kazi za ndani bila 
hiari yao.  Wengi wa wafanyakazi hao wa ndani wamewakimbia waajiri 
wanyanyasaji na kuwa makahaba ili waweze kuishi.  Waathirika wengi walitoka 
mikoa ya Iringa, Mwanza, Dodoma, Kigoma, Dar es salaam na Arusha.  
Wasichana waliripotiwa kusafirishwa kwenda Afrika Kusini, Saudi Arabia, na 
Uingereza, na inawezekana katika nchi nyingine za Ulaya kwa ajili ya kazi za 
ndani za kulazimishwa.  Wanawake wa kihindi – ambao waliingia nchini 
kinyume cha sheria kufanya kazi kama wanamuziki, waimbaji na wacheza dansi 
katika migahawa na klabu za usiku, wakati fulani walitumiwa kama makahaba 
baada ya kuwasili.  Huko Zanzibar baadhi ya hoteli zinawadhamini wasichana 
kwa ajili ya kazi ya hotelini – ambao baadaye wanakuwa makahaba; hoteli 
zilitumiwa na wafanyabiashara ya watu kwa shughuli za ukabaha. 
 
Watoto wanaotoka katikafamilia zenye kipato kidogo walikuwa katika hatari 
kubwa ya kuuzwa, na wasichana walikuwa katika hatari zaidi kuliko wavulana 
kwa kuwa wasichana walionekana kama mzigo wa kiuchumi katika familia zao.  
Wasichana waliomaliza elimu ya msingi lakini hawakuchaguliwa kujiunga na 
sekondari walikuwa katika hatari kubwa.  Pia nchi ilikuwa inakabiliwa na 
ongezeko la idadi ya watoto walioongoza familia kwa jinsi watu wazima wengi 
walivyoshindwa kutokana na magonjwa yanayohusiana na UKIMWI na vifo, na 
kuwaacha wategemezi wao katika hatari kubwa sana ya ajira ya watoto na 
biashara ya watu. 
 
Mbinu za ufanyaji biashara ya watu zinatofautiana.  Baadhi ya wanaouzwa 
wanaondoka majumbani kwao kwa msaada wa familia zao; baadhi wanaondoka 
wao wenyewe kwa kukimbia maisha magumu vijijini; na baadhi walisafirishwa 
na mtu aliyewaahidi kuwasaidia kupata kazi za mjini, kihalali au vinginevyo.  
Palikuwa na ripoti kuwa wanaume waliwaajiri wasichana wa jijini waliomaliza 
elimu ya msingi lakini hawakuchaguliwa kuingia sekondari.  Wanaume 
waliwapa wasichana fedha na ajira na kuwaahidi maisha mazuri kama 
watakubali kwenda nao mjini; hata hivyo, wasichana hawa waliripotiwa kuishia 
kwenye ukahaba au kazi za ndani.  Mbinu nyingine  ya biashara ya watu 
ilihusisha wazazi wenye kipato kidogo kumkabidhi mtoto kwa ndugu tajiri au 
mwanajamii anayeheshimika, ambaye alikabidhiwa kumtunza mtoto kama 
mmoja wa watoto wake.  Baadhi ya watu wanatumia utaratibu huu wa 
kiutamaduni na kumuweka mtoto katika mazingira ya hatari ya kutumiwa au 
kunyanyaswa.  Wakati mwingine kuwaweka na kuwapeleka kwenye kaya 
kulipangwa na mawakala wadogo wa kujitegemea ambao walichukua watoto 
kutoka vijijini. 
 
Katika mwaka huo serikali ilichukua hatua kuwalinda wanaouzwa kwa 
biashara, kwa kutumia rasilimali ilizonazo.  Polisi wa nchini na viongozi kutoka 
Idara ya Ustawi wa Jamii waliwatambua na kuwaelekeza kienyeji watoto 

waliosafirishwa kwa biashara kwenda katika AZISE ambazo zinafanya kazi na 
watoto wa mitaani na watoto makahaba, kutoa mchango kidogo wa chakula na 
bidhaa nyingine kwa AZISE hizi, na kubainisha ardhi iliyo wazi ili kujenga 
makazi mapya ya kuishi.  Serikali ilishirikiana na Shirika la Kimataifa la 
mipango ya Kuhama kwa ajili ya kituo cha Marekebisho kati ya Dar es salam na 
Bagamoyo, ambacho kilifunguliwa mwezi Novemba.  Hapakuwa na kampeni za 
serikali au AZISE katika vyombo vya habari ili kuujulisha umma kuhusu hatari 
za biashara ya watu, lakini iliendelea na kampeni yake ya uelimishaji nchini kote 
kuhusu shughuli mbaya sana za ajira ya watoto. 
 
Viongozi wa serikali za mitaa walishiriki katika kamati za wilaya ambazo 
zilibainisha watoto walio hatarini au wanaohusishwa katika shughuli mbaya za 
ajira, ikiwa ni pamoja na ukahaba na kazi za ndani za kulazimishwa.  Kuanzia 
Januari 2002 hadi Juni, zaidi ya watoto elfu 26 walizuiwa au kuondolewa katika 
shughuli  mbaya za ajira ya watoto katika machimbo ya madini, kazi za ndani, 
kilimo cha biashara, na biashara ya ngono.  Watoto hawa walielekezwa kupata 
huduma za ulinzi zilizotolewa na shirika la kazi Duniani (ILO), ikiwa ni pamoja 
na kuwawezesha kuishi maisha ya kawaida, elimu na mafunzo mbadala. 
 
Katika mwaka huo maofisa kazi 60 kati ya 90 nchini kote walipata mafunzo ya 
kina ya miezi 3 kuhusu sheria mpya za kazi na matumizi ya sheria za ajira ya 
watoto, pamoja na kuzitambua aina za ajira mbaya za watoto kama vile ukahaba 
na kazi za lazima.  Wizara ya Mambo ya Ndani iliratibu kamati ndani ya wizara 
kuhusu biashara ya watu, lakini ilikutana mara moja tu katika mwaka huo. 
 
Watu wenye Ulemavu 
 
Ingawaje hapakuwa na ubaguzi rasmi dhidi  ya watu wenye ulemavu, lakini 
katika vitendo watu wenye ulemavu wa viungo walinyimwa nafasi za ajira, 
elimu, kupata huduma za afya na huduma nyingine nchini kutokana na vikwazo 
vya kimaumbile na bajeti ndogo sana.  Serikali haikuagiza kupatikana kwa 
majengo ya umma, usafiri au huduma za serikali kwa watu wenye ulemavu, na 
serikali ilitoa fedha kidogo tu kwa ajili ya majengo na programu maalumu.  
Wizara ya Elimu, Wizara ya Sheria na Wizara ya Kazi zilikuwa na jukumu la 
kutekeleza ulinzi wa haki za watu wenye ulemavu katika elimu, madai ya 
kisheria na haki za kazi.  Idara ya Ustawi wa Jamii ina jukumu la kuratibu 
masuala ya ulemavu.  AZISE kadhaa za nchini pia zilijaribu kuyapa umuhimu 
matatizo ya watu wenye ulemavu katika jamii. 
 
Kwa mujibu wa AISE ya Misaada ya Ulemavu na Uhandisi wa Jumla (DAGE), 
mabasi mengi ya usafiri mijini hayasimami kuwachukua watu wenye ulemavu 
wa viungo.  DAGE ilitoa wito kwa serikali kuangalia njia za kuisaidia jamii ya 
walemavu kusafiri kwa usalama na kwa urahisi katika vituo vya miji. 

Mwezi Machi Wizara ya Elimu ilizindua mfuko maalumu ili kuongeza 
upatikanaji wa elimu, hususan kupatikana kwa watu wenye ulemavu na 
wanajamii wengine walio katika hali ngumu. 
 
Palikuwa na ripoti za wanafunzi walemavu kuacha shule kwa sababu ya kukosa 
vifaa.  Kwa mfano familia za wanafunzi vipofu zilishindwa kuwapatia karatasi 
za breli na vinasa sauti vya gharama. 
 
Tarehe 8 Septemba, Wizara ya Elimu iliifungia AISE ya nchini, Haki Elimu, 
isifanye au kuchapisha utafiti wowote unaohusiana na shule za serikali; katika 
moja ya matangazo kadhaa ya Televisheni yakiikosoa serikali, AISE hiyo 
ilisisitiza kwamba shule za serikali hazikuwa na vifaa vinavyostahili kwa 
wanafunzi wenye matatizo ya kuona na wanafunzi wasio na mikono (tazama 
sehemu ya 4). 
 
Katika mwaka huo chama tawala cha CCM kilirekebisha ilani yake ya uchaguzi 
na kutenga moja ya viti vyake maalumu vya wanawake bungeni kwa watu 
wenye ulemavu.  CCM ilishatenga moja ya viti vyake maalumu vya wanawake 
hapo awali, hivyo kufanya utengwaji wa viti viwili vya wanawake walemavu.  
CCM iliamua kuwa viti hivyo kimoja kijazwe kutoka Zanzibar na kimoja kutoka 
bara. 
 
Sheria inaeleza kuwa mpiga kura mlemavu kama vile upofu, anaweza 
kumuomba mtu atakayemchagua mwenyewe--- mbali na wasimamizi wa kupiga 
kura--- kumsaidia katika kupiga kura yake. 
 
Ubakaji na unyanyasaji wa kijinsia wa wasichana na wanawake walemavu 
uliripotiwa kuenea.   Zaidi ya hayo, wanawake ambao walikuwa vipofu na 
wanaishi vijijini walithibitishwa kuwa kukosa kupata chanjo kwa urahisi 
lilikuwa  jambo linalochangia ulemavu wao. 
 
Desturi na imani za utamaduni katika baadhi ya maeneo zilichangia kuhisi 
kubaguliwa miongoni mwa watu wenye ulemavu. 
 
Taifa/Jamii/Kabila la walio wachache 
 
Hapakuwa na sheria au sera rasmi ambazo ziliwabagua waasia; hata hivyo, raia 
wengi waafrika waliona kuwa karibia waasia milioni 1.5 nchini hawastahili.  
Viongozi wa ngazi za juu serikalini katika chama tawala walisistiiza hadharani 
katika matukio mbalimbali kuwa serikali haitavumilia hisia au ubaguzi wa jamii 
wa aina yoyote.  Hata hivyo, kadri serikali ilivyoendelea kuweka mkazo zaidi 
katika sera zinazozingatia soko na uwekezaji, tatizo la wananchi kuhusiana na 

nafasi ya kiuchumi ya waasia wachache liliongezeka.  Mwezi Oktoba, kabla ya 
uchaguzi mkuu Kitaifa, vyama vitatu vya Upinzani vilisisitiza kuwa, kama 
vitachaguliwa “vitarejesha” udhibiti wa utajiri na rasilimali za taifa kutoka kwa 
wawekezaji wa kigeni na wananchi waasia, na vingewagawanya upya kwa watu 
wa nasaba ya kiafrika na kiarabu ambao vyama vinawaona kama watanzania 
halisi. 
 
Katika mwaka huo palikuwa na ripoti za mapigano ya mara kwa mara kati ya 
makabila mawili ya wafugaji na wakulima, lakini hakuna kifo kilichotokea.  
Mwezi Mei viongozi wa serikali waeneo husika waliishutumu serikali ya wilaya 
ya Tarime, mkoani Mara kwa kutochukua hatua madhubuti kusuluhisha 
mgogoro wa ardhi uliochukua miaka 13 kati ya koo tofauti za kabila la wakurya; 
mapigano ya mara kwa mara miongoni mwa vikundi yalisababisha ulemavu na 
kupoteza maisha kwa miaka mingi.  Katika ripoti ya tarehe  9 Juni, Kamishna wa 
Wilaya ya Kondoa mkoani Dodoma aliwapa viongozi wa kabila la Wamasai na 
Wabarbaig amri ya kumaliza tofauti zao kuhusu wizi wa ng’ombe.  Pia 
kamishna alikataza mikutano ya makabila yote mawili akisema kuwa vijana wao 
walionyesha silaha za hatari ambazo zilikuwa tishio kwa utulivu wa eneo. 
 
Wenyeji wa asili 
 
Makabila ya ufugaji yalikumbana na kubaguliwa shuleni kutokana na kuvaa 
nguo za kiutamaduni au mapambo.  Sera ya serikali inawataka watoto wote 
wanaosoma shule kuvaa sare za shule. 
 
Wabarbaig na watu wengine wanaohamahama kaskazini waliendelea kutafuta 
fidia kwa ubaguzi uliofanywa zamani na serikali, ambao ulijumuisha jitihada za 
serikali kuwafanya kufuata mtindo wa maisha wa kisasa na jitihada za kuzuia 
kupata kwao ardhi ya kufugia ambayo iligeuzwa mashamba makubwa ya ngano 
ya serikali. 
 
Unyanyasaji na Ubaguzi mwingine wa Jamii 
 
Huko Zanzibar sheria inapiga marufuku ushoga na usagaji.  Sheria imeweka 
adhabu ya kifungo cha mpaka miaka 25 jela kwa wanaume wanaojihusisha na 
uhusiano wa kishoga, na kifungo cha miaka 7 kwa wanawake katika uhusiano 
wa usagaji.  Mpaka kufikia mwishoni mwa mwaka hapakuwa na ripoti za mtu 
yeyote kuadhibiwa chini ya sheria; hata hivyo, mashoga wanaume walitengwa 
na jamii. 
 
Katika mwaka huo Muungano wa Wabunge wanaopambana na UKIMWI 
Tanzania ulishughulikia ubaguzi dhidi ya watu walioambukizwa 
VVU/UKIMWI.  Hata hivyo, palikuwa na ripoti kuwa ubaguzi katika nyumba, 

huduma ya afya na elimu uliendelea kutokea dhidi ya watu walioambukizwa 
UKIMWI waliokadiriwa kufikia milioni 3.5 nchini.  Palikuwa na ripoti 
zilizotengwa kuwa waajiri binafsi waliwafukuza au kutowaajiri watu kwa 
kutumia mawazo kwamba wana VVU/UKIMWI.  Serikali kwa kushirikiana na 
AZISE iliendelea kuuelimisha umma kuhusu ubaguzi unaohusiana na 
VVU/UKIMWI. 
 
Sehemu ya 6  Haki za Mfanyakazi 
 

a. Haki ya Vyama 
 
Sheria inaruhusu wafanyakazi kuunda na kujiunga na vyama bila ya kuomba 
ruhusa kwanza; hata hivyo, kuutendaji waajiri wengi wa sekta binafsi walifuata 
sera ya kuzuia vyama au mbinu ambazo zinazuia haki hii.  Wafanyakazi wote, 
ikiwa ni pamoja na wale wanaobainishwa kama wafanyakazi wa huduma 
muhimu, waliruhusiwa kujiunga na vyama.  Serikali ya Muungano na ya 
Zanizbar hazitumii sheria za kazi pamoja, na zinazitekeleza tofauti.  Sheria ya 
kazi ya bara inatumika sehemu zote mbili, kwa wafanyakazi wa sekta ya umma 
na sekta binafsi.  Sheria ya bara inakitaka chama cha wafanyakazi kwa waajiriwa 
kiwe na angalau wanachama 20. 
 
Mpaka kufikia mwishoni mwa mwaka 2004, Sheria ya Uhusiano wa Kazi 
ilikuwa inatumika kiasi na Baraza la Kazi, Uchumi na Jamii.  Jitihada za 
kuanzisha Tume ya Usuluhishi na Upatanishi na mahakama ya kazi zilikuwa 
karibu kukamilika hadi kufikia mwisho wa mwaka.  Utekelezaji wa kanuni na 
uanzishaji wake ulikuwa unaendelea. 
 
Sheria ya kazi Zanzibar inatumika tu kwa wafanyakazi wa sekta binafsi.  
Wafanyakazi wa Zanzibar hawakuruhusiwa kujiunga na vyama vya 
wafanyakazi vya bara.  Zaidi ya hilo, sheria ya kazi Zanzibar inadai kuwa chama 
chenye wanachama 50 kinaweza kusajiliwa, na inatamka kuwa maofisa wa 
vyama vya wafanyaakzi lazima wawe na kiwango cha juu cha elimu. 
 
Shirikisho pekee la kazi, Muungano wa Vyama vya Wafanyakazi Tanzania 
(TUCTA), lina wanachama 317 elfu, ambao wanaunda pungufu ya asilimia 2 ya 
jumla ya wafanyakazi milioni 18.  takriban asilimia 27 ya wafanyakazi ambao 
wako katika ajira ya malipo ya “sekta rasmi” waliunda vyama vya wafanyakazi.  
Katika sekta ya kilimo, ambayo ilikuwa mwajiri mkuu nchini, kiasi cha asilimia 5 
hadi 8 ya wafanyakazi walianzisha chama cha wafanyakazi. 
 
Sheria ya Uhusiano wa kazi ya 2004 inatamka kupunguzwa kwa madaraka ya 
Msajili wa Vyama vya Wafanyakazi, Vyama vya Waajiri na Mashirikisho.  
Sheria, ambayo inatumika bara na sio Zanzibar,  inakitaka chama cha 

wafanyakazi au chama cha waajiri kujisajili ndani ya miezi sita tangu 
kuanzishwa.  Kushindwa kujiandikisha ni kosa la jinai na kitawekewa vikwazo 
vilivyowekwa na mahakama za chini.  Msajili anaweza kuomba katika 
mahakama za kazi kwa kile anachoona kuwa ni amri inayofaa au kurekebisha 
ukiukaji wa masuala ya kiraia.  Tofauti na sheria ya awali, Sheria ya Ajira na 
Uhusiano wa kazi ya 2004 haimruhusu msajili kukisajili tena chama kidogo cha 
vyama viwili vya wafanyakazi wakati kipo zaidi ya kimoja katika kiwanda; 
kukisimamisha chama cha wafanyaakzi kwa kukiuka sheria au masharti ya 
chama chenyewe; au kudhoofisha muungano wa umoja wa vyama vya 
wafanyaakzi wa kimataifa kama baadhi ya taratibu za chama cha ndani 
hazifuatwi. 
 
Katika chama chochote cha wafanyakazi bara, kiongozi mmoja tu wa chama 
anaweza kisheria kutumiwa wakati wote katika kufanya shughuli za chama 
chake cha wafanyakazi.  Wengine wote ni lazima wafanye kazi wakati wote 
katika biashara au sekta ya viwanda ambamo wamechaguliwa. 
 
Kwa visiwa vya Zanzibar, hususan kisiwa cha Pemba, wanachama wa vyama 
vya upinzani walidai kuwa serikali inawabagua katika kuajiri. Serikali ilikuwa ni 
mwajiri mkuu upande wa visiwani. 
 
Kwa upande wa bara Usalama wa Sheria ya Ajira unakataza shughuli za 
ubaguzi zinazofanywa na mwajiri dhidi ya wanachama wa vyama; hata hivyo, 
katika mwaka huo palikuwa na ripoti kadhaa za ubaguzi wa kupinga vyama 
katika sekta binafsi.  Waajiri waliopatikana na makosa ya kupinga shughuli za 
vyama walitakiwa kwa mujibu wa sheria kuwarudisha wafanyakazi kazini. 
Tume ya Warioba iligundua kuwa mara nyingi ruhswa zinabainisha kama 
mfanyakazi aliyefukuzwa kazini kwake alirudishwa tena. 
 
Vyama vingi vya wafanyakazi viliripoti kuwa waajiri wa sekta binafsi, hususan 
wale waliokuja nchini kutokana na ubinafsishaji na marekekbisho ya uchumi, 
walikuwa na ubaguzi wa kupinga vyama.  Baadhi ya wawekezaji hawa 
waliripotiwa kutishia kuwafukuza au kuwaachisha kazi kwa muda wafanyakazi 
wanaotaka kujiunga na vyama vya wafanyaakzi.  Baadhi ya waajiri 
hawakuviruhusu vyama kuitisha na kufanya mikutano ya uandikishaji 
wanachama katika maeneo yao ya kazi. 
 
Sheria ya kazi huko Zanzibar haiwalindi wanachama wa vyama vya 
wafanyakazi dhidi ya ubaguzi wa kupinga vyama, na palikuwa na ripoti kadhaa 
za ubaguzi huo katika mwaka huo. 

b. Haki ya Kupanga na Kujadiliana kwa Pamoja 
 
Sheria inaruhusu vyama kufanya shughuli bila ya kuingiliwa, na kwa jumla 
serikali ililinda haki hii kwa vitendo.  Sheria inaruhusu majadiliano ya pamoja, 
na wafanyaakzi na waajri walifanya hivyo kwa uhuru katika mwaka huo; hata 
hivyo, sheria hii haitumiki katika sekta ya umma.  Serikali inapanga mishahara 
kiutawala kwa wafanyakazi wa serikali na mashirika ya serikali, wafanyakazi 
ambao wanaunda pungufu ya asilimia 5 ta watumishi walioajiriwa. 
 
Huko Zanzibar sheria inakataza wafanyakazi wote kugoma.  Upande wa bara 
wafanyakazi wana haki ya kisheria ya kugoma baada ya kufuata baadhi ya 
matakwa ya kisheria.  Katika mwaka huo utungwaji wa Sheria ya Ajira na 
Uhusiano wa Kazi ya  2004 ulitoa haki ya jumla ya kugoma na upunguzaji wa 
upatanishi wenye utata na wa muda mrefu na taratibu za usuluhishi ambazo 
chama kilihitaji kukamilisha kabla hakijaruhusiwa kugoma kihalali.  Kama 
mgomo haukubaliani na sheria, mahakama ya kazi inaweza kuingilia kati kutoa 
amri au kuagiza malipo ya faini.  Hata hivyo, sheria iliondoa adhabu kubwa 
zilizoagizwa katika sheria ya awali kwa kushiriki katika mgomo usio halali. 
 
Kwa upande wa bara Sheria ya Mahakama ya Viwanda iliendelea kutumika 
wakati ikisubiri utekelezaji wa Sheria ya Ajira na uhusiano wa Kazi ya 2004.  
kwa hiyo, katika mwaka huo chama ambacho hakikuridhika na uamuzi wa 
sheria ya viwanda kingeweza kuendesha mgomo wa kisheria kama katika kura 
iliyopigwa mbele ya ofisa wa kazi wa serikali, idadi ya chini ya theluthi mbili ya 
wanachama wake walichagua kugoma.  Baadhi ya waangalizi wa haki za kazi 
walisema mahitaji haya yalikuwa kama kigezo cha kutisha kwa wanachama wa 
chama katika sekta ya umma.  Taratibu za upatanishi na usuluhishi zinaweza 
kuuendeleza mgogoro kwa miezi mingi bila ya kuutatua.  Hata hivyo, sheria hii 
itaacha kutumiwa baada ya utekelezaji wa sheria mpya ya kazi. 
 
Kwa upande wa bara hapakuwa na sheria za kuzuia adhabu dhidi ya 
wanaogoma kihalali. 
 
Pamoja na sheria mpya ya kazi kuanza kutumika,  mgogoro wowote unaotokea 
katika majadiliano ya pamoja utapelekwa katika Tume kwa ajili ya usuluhishi na 
Maamuzi na, kama usuluhishi utashindikana, basi utapelekwa kwenye 
mahakama ya akazi kwa uamuzi. 
 
Waangalizi kadhaa wa haki za kazi, kama vile LHRC, walionyesha wasiwasi 
wao kuwa lugha katika sheria mpya ya kazi inaweza kufanya kugoma kuwe 
kugumu zaidi kwa wafanyakazi katika sketa kadhaa.  Sheria inazuia haki ya 
kugoma endapo kufanya hivyo kungehatarisha maisha na afya ya wananchi na 
hivyo kuongeza kwa kiasi cha asilimia 50 idadi ya wafanyakazi ambao 

wanachukuliwa kuwa “muhimu”, na hivyo, kutoruhusiwa kugoma.  
Wafanyakazi katika baadhi ya sekta (maji na usafi, umeme, huduma za afya na 
huduma zinazohusisha maabara, zimamoto, kitengo cha uongozaji ndege na 
mawasiliano ya ndege za kiraia) wanakatazwa kugoma na wafanyakazi katika 
sekta nyingine wanaweza kuwa katika amri hii ama kwa muda au ya kudumu 
baada ya mchakato unaohusisha uchunguzi, maelezo, uwasilishaji, maoni ya 
wananchi na uenezi.  Chini ya sheria mpya kundi la wafanyakazi muhimu 
liliongezwa kujumuisha wafanyaakzi kadhaa wa usafirishaji waliotakiwa kwa 
ajili ya kutoa huduma, ambazo kutokuwepo kwake kungeweza kuhatarisha 
maisha na afya ya wananchi. 
 
Kuna Kanda mbili za uzalishaji (EPZ) huko Zanzibar na tatu ziko bara.  Ulinzi 
wa sheria ya kazi unatumika kwa wafanyakazi wa EPZ.  Masharti ya kufanya 
kazi EPZ kwa upande wa bara yalilinganishwa na ya maeneo mengine; hata 
hivyo, kwa Zanzibar palikuwa na ripoti zisizothibitishwa za kukiukwa kwa kazi. 
 

c. Ukatazaji wa Kazi ya Kulazimishwa au ya Masharti 
 
Sheria inakataza kazi ya kulazimisha au ya masharti, na sheria ya kazi 
iliyopitishwa katika mwaka huo inakataza kabisa kazi ya kulazimishwa watoto 
na mianya katika katiba inakataza kazi za aina hiyo.  Hata hivyo, paliendelea 
kuwepo na ripoti ambapo kazi za kulazimishwa na za masharti kwa watoto 
zilitokea (tazama sehemu ya 5 na 6.d). 
 
Ingawaje utekelezaji ulibakia kuwa dhaifu, serikali ilitekeleza hatua kadhaa, 
ikiwa ni pamoja na kuongeza idadi ya wakaguzi wa kazi. 
 
Huko vijijini kwa kawaida wanakijiji walishiriki kwa kujitolea bila ya malipo 
katika  shughuli za jamii vijijini kama vile kulima bustani na kukarabati barabara 
ndogo katika eneo lao. 
 
Kwa mujibu wa utafiti wa 2004 wa Kampuni ya uchimbaji madini ya GGM, 
asilimia 85 ya wafanyakazi waliohojiwa waliriptoiwa kulazimishwa kufanya 
ovataimu kwa kilichoaminika kama vitisho vya kufukuzwa. 
 
Sheria ya Magereza inaruhusu wafungwa kufanya kazi bila ya malipo katika 
miradi katika gereza, kazi kama vile kilimo ili gereza liweze kujitosheleza.  
Wafungwa walitumiwa kufanya kazi za kulazimisha akatika miradi iliyo nje ya 
gereza, kama vile kukarabati barabara na miradi ya ujenzi ya serikali. 

d. Ukatazaji wa Ajira kwa Watoto na Umri wa Chini wa Ajira 
 
Mwaka 2004 serikali ya bara ilipitisha Sheria ya Kazi na Uhusiano wa Kazi na 
Sheria ya Mashirika ya Kazi, zote kwa pamoja zinatoa ulinzi wa watoto 
wasinyonywe mahali pa kazi na kukataza kazi za kulazimisha au za masharti.  
Utekelezaji wa sheria za ajira ya watoto ulikuwa dhaifu; hata hivyo, serikali 
iliajiri wakaguzi wa ziada katika mwaka huo ili kuimarisha utekelezaji.  Hata 
hivyo, ajira ya watoto bado ni tatizo. 
 
Sheria imeweka miaka 14 kama umri wa chini kwa kazi ya mapatano ambapo 
watoto wanaweza tu kuajiriwa kufanya kazi nyepesi zisizokuwa na madhara 
kwa afya na ukuaji wao, umri wa chini wa ajira uliotofautiana na umri wa 
kumaliza shule (tazama sehemu ya  5).  Sheria inatamka kwamba watoto chini ya 
miaka 18 wasifanye kazi kwenye meli  au kuajiriwa kwenye machimbo ya 
madini, kiwanda au eneo jingine lolote la kazi ikiwa ni pamoja na maeneo yasiyo 
rasmi na kilimo ambako mazingira ya kazi yanaweza kuchukuliwa kama 
mazingira yenye hatari. 
 
Sheria mpya za kazi zinakataza ajira ya watoto walio chini ya umri wa miaka 14  
huko bara, isipokuwa kwa kazi nyepesi ambayo haitasababisha madhara 
kwaafya na ukuaji wa mtoto na ambayo haiathiri mahudhuria ya mtoto shuleni.  
Tofauti na sheria ya awali, sheria mpya za kazi zimeweka adhabu ya uhalifu 
kwa waajiri wa ajira ya watoto pamoja na ajira ya kulazimisha; wakiukaji 
wanaweza kutozwa faini ya kiasi kisichozidi dola za marekani 4,600 (shilingi 
milioni 5), kufungwa kifungo cha mwaka mmoja au vyote viwili.  Pia sheria 
mpya zinakataza watoto chini ya miaka 18 kuajiriwa kwenye machimbo ya  
madini, kwanda, meli au eneo jingine la kazi ambalo Waziri wa kazi ataona ni la 
hatari (ajira mbaya ya watoto). 
 
ILO na UNICEF waliripoti kuwa wtoto walioondoka majumbani kwenda 
kufanya kazi kama vibarua wa kazi za ndani katika miji mingine au vijiji mara 
nyingi walitumiwa kwa biashara ya ngono.  Kwa mujibu wa chama cha 
Muungano wa Wafanyakazi wa Mahoteli na Majumbani (CHODAWU), na ILO, 
watoto walio wengi wanaofanya kazi majumbani nchini walikuwa wasichana, 
wengi wao wana miaka kati ya 13 na 15.  wengi wao wanafanyakazi kati ya saa 
12 na 14 kila siku, siku saba za wiki bila kupumzika au kufidiwa muda wa ziada 
waliofanya kazi; wakati mwingine walifanya kazi katika mazingira ya 
unyanyasaji na unyonyaji.  Kwa mujibu wa utafiti wa 2003 uliofanywa na 
TAMWA, karibia asilimia 60 ya sampuli ya wasichana wa ndani walisema 
wamekuwa wakishinikizwa kufanya ngono au walilazimishwa kufanya ngono 
na wanaume katika  familia walimokuwa wakifanya kazi. 

ILO ilikisia kuwa watoto elfu tatu hadi elfu tano walijihusisha katika ajira za 
msimu kwenye mashamba ya biashara, wakati mwingine katika mazingira 
yenye hatari.  Katika mikoa yenye machimbo kati ya watoto 1,500 na elfu tatu 
wanafanya kazi katika machimbo ya madini yasiyodhibitiwa kama “nyoka,” 
wakitumia baruti na kutambaa katika mashimo membamba ili kusaidia kuweka 
vifaa vya uchimbaji.  Watoto walikutwa wakifanya kazi katika vibarua 
mbalimbali, ikiwa ni pamoj na uvuvi, wahudumu wa baa, wachuuzi wa mitaani, 
waosha magari na wasafisha taka.  Pia walifanya kazi za ujuzi mdogo wa ustadi 
kama useremala na utengenezaji magari.  Wasichana wadogo wa miaka saba, na 
zaidi wavulana walihusishwa katika ukahaba nchini na wakati mwingine 
kusafirishwa kwa biashara (tazama sehemu ya 5). 
 
Ajira ya watoto Zanzibar ilienea sana, na watoto walitumiwa katika kuvua 
samaki, kuchuma karafuu, kazi za ndani, biashara ndogondogo kama vile kuuza 
keki, na utumiwaji katika biashara ya ngono karibu na vivutio vya watalii. 
 
Wizara ya Kazi imeendelea kuwajibika na utekelezaji wa sheria za kazi kwa 
pamoja na asasi mbili mpya zilizoanzishwa chini ya Sheria ya Asasi za Kazi: 
Tume ya Upatanishi na Usuluhishi na Mahakama ya Kazi.  Katika mwaka huo 
maofisa na wakaguzi 40 wa ziada waliajiriwa na kupewa mafunzo, wakiongeza 
kikosi cha ukaguzi wa kazi kitaifa kufikia 145.  Serikali ilitoa maelekezo kwa 
maofisa wake ili kuongeza uwezo wao wa kufuatilia ukiukaji chini ya sheria 
mpya za kazi; hata hivyo, mishahara midogo iliendelea kuwa changamoto.  
Mafunzo na maelekezo zaidi yalitolewa kwa watumishi wa kikosi cha polisi 
wanaochunguza kesi mbalimbali na kwa mahakimu wanaoongoza kesi. 
 
Kamati na kamati ndogo za kuratibu ajira ya watoto katika ngazi ya wilaya au 
jumuiya zilibainisha na kufuatilia kesi za ajira ya watoto, lakini zilifanya hivyo 
kwa viwango vinavyotofautiana vya ufaaji.  Wawakilishi wa ILO, UNICEF na 
AZISE za nchini walisema matatizo haya yalitokana na ukosefu wa rasilimali na 
si ukosefu wa utashi wa kisiasa wa kupambana na ajira ya watoto. 
 
Wizara kadhaa za serikali, ikiwa ni pamoja na Wizara ya Kazi, Maendeleo ya 
Vijana na Michezo zina kitengo maalumu cha ajira ya watoto.  Serikali kwa 
kushirikiana na ILO iliendelea kutekeleza, “Programu ya Muda Maalumu  
Kutokomeza Aina Mbaya ya Ajira ya Watoto.”  Programu ilitaka kutokomeza 
ajira ya watoto katika kilimo cha biashara, machimbo ya madini, kazi za 
majumbani na ukahaba katika wilaya 11 ifikapo 2010.  Kwa msaada wa ILO, 
serikali chini ya Programu ya Muda maalumu ilifuatilia idadi ya watoto 
waliozuiwa kuingia, na idadi iliyoondolewa katika aina mbaya ya ajira ya 
watoto katika wilaya kumi na moja.  Kuanzia Januari 2002 hadi Juni, zaidi ya 
watoto elfu 20 walizuiwa au kuondolewa katika aina mbaya ya ajira ya watoto 
katika machimbo ya madini (2,081 walizuiwa/1,466 waliondolewa), kazi za 

majumbani (3,292/2,701), kilimo cha biashara (2,813/1,408) na biashara ya ngono 
(2,992/4,045).  Idadi katika sekta ya machimbo na biashara ya ngono ilizidi 
malengo yaliyowekwa kwa ajili ya maeneo hayo. 
 
 
Chini ya Programu ya Muda maalumu, AZISE kadhaa za nchini ziliendelea 
kuwabainisha na kuwaondoa watoto kutumika katika ajira ya watoto.  Asasi ya 
“Kiota Women’s Health and Development” ilifanya kazi ya kuwawezesha kuishi 
maisha ya kawaida wasichana waliotumika kufanya kazi kama makahaba au 
watumishi wa majumbani.  Asasi nyingine ya CHODAWU ilianzisha ukaguzi 
katika ngazi ya kijiji ili kubainisha matukio ya kazi za kutumiwa.  Pia 
CHODAWU ilishirikiana na kamati za wananchi za ajira ya watoto kuwaondoa 
watoto katika mazingira ya kutumiwa. 
 

e. Mazingira ya  Kazi Yanayokubalika 
 
Kima cha chini halali cha mshaahra kwa ajira katika sekta rasmi kilikuwa  dola 
za marekani 53 (shilingi elfu 48) kwa mwezi.  Hata kama waliongezewa 
marupurupu mbalimbali kama vile posho ya nyumba, usafiri na msaada wa 
chakula, kiwango cha chini hakikutosha wakati wote maisha mazuri kwa 
mfanyakazi na familia, na wafanyakazi walitegemea ukoo au kazi ya pili au ya 
tatu. 
 
Pamoja na kima cha chini cha mshahara, wafanyakazi walio wengi, hasa katika 
sekta isiyo rasmi inayokua, walilipwa pungufu zaidi.  Kwa mfano wafanyakazi 
wa majumbani waliripotiwa kulipwa kiasi cha dola za marekani 6.50 (shilingi 
elfu 7) ,kwa mwezi. 
 
Palikuwa na ripoti nyingi kuwa waajiri waliwafukuza wafanyakazi muda mfupi 
baada ya kuwaajiri ili kuepuka kufuata sheria inayowataka kutoa marupurupu 
kadhaa na kima cha chini cha mishahara kwa wafanyakazi walioajiriwa kwa 
zaidi  ya miezi mitatu. 
 
Hapakuwa na kiwango cha kisheria cha wiki ya kazi kwa wfanyakazi wa sekta 
binafsi; hata hivyo, siku 5, saa 40 za wiki ya kazi zilitumika kwa wafanyakazi wa 
serikali.  Waajiri wengi binafsi waliobakia na siku 5, saa 44 hadi 48 za wiki za 
kazi.  Kwa jumla wanawake wasingeweza kuajiriwa kati ya saa 4 usiku na saa 12 
asubuhi, ingawaje sharti hili kwa kawaida lilipuuzwa. 
 
Baadhi  ya sheria zinadhibiti usalama mahali pa kazi.  Wizara ya kazi, 
Maendeleo ya Vijana na Michezo ilisimamia mfumo wa ukaguzi; hata hivyo, 
ufanisi wake ulikuwa mdogo.  Viwango vya kazi havikufuatwa katika sekta 

isiyo rasmi, na asilimia kubwa ya wafanyakazi waliajiriwa katika sekta isiyo 
rasmi. 
 
Wafanyakazi wangeweza kumshtaki mwajiri endapo mazingira yao ya kufanyia 
kazi hayakuendana na viwango vya afya na mazingira vya Wizara ya Kazi.  
Kupitia katika chama, mfanyakazi anaweza kupeleka malalamiko ya kazi kwa 
ofisa wa kazi, ambaye huwaita kuwasikiliza ambapo mwajiri na mfanyakazi 
hueleza matatizo yao.  Mfanyakazi au mwajiri anaweza kukata rufaa ya uamuzi 
huo kwa waziri wa kazi.  Baadhi ya maofisa wa kazi walipokea rushwa kutoka 
kwa waajiri ili wasikubali au kuthibitisha malalamiko haya.  Hapakuwa na ripoti 
kuwa wafanyakazi waliofungua mashtaka na kushinda malalamiko hayo 
walipata adhabu; hata hivyo, wafanyakazi hawakuwa na haki ya kujiondoa 
wenyewe katika mazingira ya hatari bila ya kuhatarisha ajira yao kama 
walifungua mashtaka na kushindwa. 
 
 
 
 
 
 
 
 
 
 
 
 
 
 
 


